
Cynulleidfa  Athrawon, cydlynwyr llythrennedd, penaethiaid a chyrff llywodraethu
pob ysgol gynradd ac uwchradd a gynhelir yng Nghymru; sefydliadau
addysg a hyfforddiant athrawon; awdurdodau lleol; undebau
athrawon a chyrff cynrychioli ysgolion; awdurdodau esgobaethol
eglwysi; cyrff cenedlaethol yng Nghymru ac eraill & diddordeb mewn
addysg.

Trosolwg Mae'r cyhoeddiad hwn yn darparu gweithgareddau HMS i athrawon
sy'n canolbwyntio ar addysgu sgiliau ysgrifennu ym mhob un o
bynciau’r cwricwlwm yng Nghyfnodau Allweddol 2 a 3.

Camau i'w Adolygu polisiau a gweithdrefnau i hybu dulliau addysgu penodol ac
cymryd effeithiol ar gyfer sqgiliau ysgrifennu ar draws y cwricwlwm yng
Nghyfnodau Allweddol 2 a 3.

Rhagor o Dylid cyfeirio ymholiadau am y ddogfen hon at:
wybodaeth  YrIs-adran Cwricwlwm ac Asesu
Yr Adran Plant, Addysg, Dysgu Gydol Oes a Sgiliau
Llywodraeth Cynulliad Cymru
Parc Cathays
Caerdydd
CF10 3NQ

Ffon: 029 2082 5822
e-bost: C&A3-14.C&A3-14@cymru.gsi.gov.uk

Copiau Ar gael drwy gysylltu:
ychwanegol Ffon: 0870 242 3206 (cyfrwng Cymraeq)
0845 603 1108 (cyfrwng Saesneq)
Ffacs: 01767 375920
e-bost: dcells1@prolog.uk.com

Neu drwy ymweld & gwefan Llywodraeth Cynulliad Cymru
www.cymru.gov.uk/addysgasgiliau

Pam mae angen y ddogfen hon?

Mae tystiolaeth o adroddiadau diweddar gan Estyn ac eraill yn
dangos, er bod llawer o ysgolion yn addysgu sgiliau ysgrifennu yn
effeithiol, bod y ffeithiau canlynol yn parhau i fodoli:

Dros nifer o flynyddoedd, mae dysgwyr wedi cyflawni safonau
uwch mewn darllen nag mewn ysgrifennu yn ystod Cyfnodau
Allweddol 2 a 3. Ceir llai o waith da a rhagorol mewn ysgrifennu
na darllen yn ystod y ddau gyfnod allweddol. Mae'r bwlich rhwng
safonau darllen ac ysgrifennu, sy'n amlwg yn ystod Cyfnod
Allweddol 1, yn cynyddu fwyfwy yn ystod Cyfnodau Allweddol 2
a3.

Yn ystod y 10 mlynedd ddiwethaf, mae’r bwlich rhwng
perfformiad bechgyn a merched wedi cynyddu, a cheir y bwich
mwyaf ym maes ysgrifennu.

Mae sillafu, atalnodi a gramadeg anghywir yn difetha cynnwys yr
hyn y mae llawer o ddysgwyr o bob gallu'n ei ysgrifennu.

Mae dysgwyr llai abl yn aml yn datblygu’'n araf oherwydd eu
sgiliau llythrennedd gwael.

Lleiafrif bychan yn unig o ysgolion sy’'n rhoi tasgau ysgrifennu sy'n
profi a herio dysgwyr mwy galluog.

Collir cyfleoedd i ddatblygu sgiliau cyfathrebu dysgwyr yn ystod eu
hastudiaethau ar draws y cwricwlwm cyfan.

Mae diffygion pwysig o ran addysgu’'n cynnwys...diffyg sylw agos
i wella ansawdd a chywirdeb gwaith ysgrifennu dysgwyr.

Prin iawn yw'r ysgolion sy'n defnyddio gwybodaeth asesu i
gynllunio gwelliannau mewn ysgrifennu i'r un graddau ag y maen
nhw’n defnyddio gwybodaeth asesu i wella darllen.

Mae'r canfyddiadau hyn o Arfer orau mewn darllen ac ysgrifennu
disqyblion 7 i 14 oed (Estyn, 2008) yn gyson a'r rhai o waith
cymedroli yn y Gymraeg a'r Saesneg yn ystod Cyfnod Allweddol 3.
Mae'n ymddangos bod tybiaeth yn aml mewn ysgolion bod dysgwyr
yn gwybod sut i ysgrifennu ac felly nad yw athrawon yn addysgu
sgiliau ysgrifennu yn benodol nac yn darparu digon o gyfarwyddyd ar
sut i wella ysgrifennu.



Beth yw nodweddion ysgrifennu effeithiol?

Wrth i ddysgwyr ddatblygu fel ysgrifenwyr, maen nhw'n dangos y
gallan nhw:

ennyn diddordeb eu darllenwr/wyr

addasu eu hysgrifennu yn 6l y gynulleidfa a diben y darn
defnyddio nodweddion gramadegol ac arddulliadol i sicrhau
eglurder, y naws gywir ac i greu effeithiau penodol

defnyddio amrywiaeth o strwythurau brawddegau

trefnu eu hysgrifennu, cysylltu eu syniadau’n gydlynol a defnyddio
paragraffau’n effeithiol

dewis a defnyddio geirfa briodol

defnyddio atalnodi i egluro ystyr

defnyddio amrywiaeth o strategaethau i'w galluogi i sillafu’n gywir
cyflwyno eu hysgrifennu’n briodol, naill ai a llaw neu drwy
ddefnyddio technoleg gwybodaeth a chyfathrebu (TGCh).

Er mwyn gwneud cynnydd, mae angen dulliau addysgu da ar
ddysgwyr sy’'n cynnwys modelu ysgrifennu, cyfleoedd rheolaidd i
ddatblygu eu sgiliau, ac arfer asesu effeithiol sy’n caniatau iddyn nhw
ddeall y ffyrdd gorau o wella eu gwaith. Yn'y pen draw, bydd yr
agweddau mecanyddol ar ysgrifennu, megis sillafu ac atalnodi, yn
dod yn ail natur i awdur effeithiol, a bydd yn gallu rhoi ei holl sylw i
arbrofi gydag iaith a ffurf er mwyn denu sylw ac addysgu ei
ddarllenwr.



Beth yw nod y ddogfen hon?

Nod y ddogfen hon yw darparu canllawiau i athrawon a
chynorthwywyr cymorth dysgu lle bo hynny'n briodol, ar ffyrdd o
addysgu sgiliau ysgrifennu er mwyn cynorthwyo dysgwyr i fod yn
awduron mwy effeithiol.

Mae'r ddogfen wedi'i chynllunio i gynyddu ymwybyddiaeth o’r sgiliau
unigol niferus y mae’n rhaid i ddysgwr eu meistroli wrth ddysgu sut i
ysgrifennu (gan gynnwys ystyried cynnwys eu gwaith ysgrifennu, y
syniadau, y dadleuon neu’r plot). O wynebu heriau mor lluosog, nid
yw'n syndod bod dysgwyr ifanc neu’r rheiny sy’'n tangyflawni mewn
llythrennedd yn gwneud llawer o gamgymeriadau pan fyddan nhw’'n
ceisio gwneud hyn i gyd ar unwaith. Mae'r ddogfen yn awgrymu,
felly, bod angen rhoi sylw i addysgu sgiliau unigol yn eglur mewn
ffordd systematig ac ar yr adeg(au) sydd fwyaf addas ar gyfer y
dysgwr unigol. Bydd addysgu yn y ffordd hon yn sicrhau bod dysgwyr
wedi'u paratoi'n dda i fynd i'r afael a heriau ysgrifennu’n effeithiol i:

ddatblygu syniadau trwy ysgrifennu

cyfathrebu ag amrywiaeth o gynulleidfacedd ac ar gyfer gwahanol
ddibenion

mynd i'r afael &'r tasgau asesu y byddan nhw'n eu hwynebu trwy
gydol eu blynyddoedd yn yr ysgol, gan gynnwys Deunyddiau Asesu
Sgiliau Dewisol Blwyddyn 5, arholiadau TGAU a TAG

ymdopi ag unrhyw asesiadau a thasgau ysgrifennu eraill y gallai
fod angen iddyn nhw eu cyflawni ar 6l gadael yr ysgol.

Mae'n hanfodol bod y gwaith o addysgu sgiliau ysgrifennu yn cael ei
wneud yn gyson trwy'r ysgol gyfan. Mewn ysgol gynradd, mae hyn
yn golygu y dylai pob athro/athrawes fod wedi cytuno ary
negeseuon y byddan nhw’'n eu rhoi i ddysgwyr am y cynnwys a’r
strwythur gofynnol (er enghraifft diwyg y testun mewn math penodol
o ysgrifennu) er mwyn osgoi drysu’r dysgwyr wrth iddyn nhw symud i
ddosbarth a addysgir gan rywun newydd. Mae hyn yn arbennig o
bwysig mewn ysgolion uwchradd, wrth i ddysgwyr symud o un adran
iI'r llall fel rhan o’u proses ddysgu. Golyga hyn fod angen i athrawon
pob pwnc trwy'r ysgol gyfan sy'n darparu cyd-destunau amrywiol ar
gyfer ysgrifennu, yn ogystal ag athrawon ‘iaith’ yn yr adrannau
Cymraeg, Saesneg ac ieithoedd tramor modern, addysgu sgiliau
ysgrifennu yn gyson. Mae hefyd angen i ysgolion rannu gwybodaeth
ymhlith ei gilydd yn y cyfnod trosglwyddo er mwyn i gydweithwyr yn
y sector uwchradd allu datblygu’r hyn a addysgwyd yn yr ysgol
gynradd. Drwy sefydlu disgwyliadau cyffredin, gellir atgyfnerthu
negeseuon a chynorthwyo dysgwyr i fireinio’u sgiliau yn eu holl waith
ysgrifennu.



Mae'r Fframwaith sgiliau ar gyfer dysgwyr 3 i 19 oed yng Nghymru
(Llywodraeth Cynulliad Cymru, 2008) yn nodi'n eglur bod angen i
athrawon ymateb i ddysgwyr yn 6l lle y maen nhw o ran eu dysgu ar
y pryd, ac nid lle y maen nhw'n credu y dylen nhw fod, er enghraifft
yn 6l eu hoedran. Bydd gweithdrefnau asesu effeithiol (ffurfiannol,
diagnostig a chrynodol) yn rhoi’r dystiolaeth angenrheidiol i athrawon
fel y gallan nhw deilwra’r dull penodol o addysgu sgiliau ysgrifennu i
ddiwallu anghenion yr unigolion yn y dosbarth. Fodd bynnag, dylid
defnyddio’r dull addysgu hwn fel cymorth ar gyfer ysgrifennu
testunau cyfan yn hytrach na gwersi ar wahan heb unrhyw
gyd-destun.

Mae angen annog dysgwyr i ystyried ysgrifennu fel proses o gynllunio
cynnwys, drafftio, gwerthuso, diwygio a golygu fel camau sy'n
arwain at y cynnyrch terfynol. Wrth gwrs, nid yw’n bosibl mynd
trwy'r broses gyfan hon pan fo’n rhaid i ddysgwr gynhyrchu darn
ysgrifenedig mewn amser penodol, megis mewn prawf neu arholiad.
Fodd bynnag, os yw'r dysgwr hwnnw wedi arfer gweithio drwy'r
broses fel mater o drefn, bydd y broses honno yn rhan o'i feddwl a
bydd yn gallu ei dilyn yn feddyliol hyd yn oed os yw'r amser yn brin.

Nod y gweithgareddau yn y ddogfen hon yw amlinellu’r camau
amrywiol yn'y broses o addysgu ysgrifennu y mae angen i athro neu
athrawes eu hystyried. Ni fyddai unrhyw un yn annog rhoi tudalen
wag a theitl i ddysgwr a dweud wrtho am ysgrifennu stori neu
adroddiad, ac eithrio mewn arholiad y cafodd ei baratoi'n llawn ar ei
gyfer. Mae'r dudalen wag yn peri gwir ofn i ddysgwyr am nad oes
ganddyn nhw syniad sut i gychwyn ar y broses ac mae’n gwneud
iddyn nhw deimlo nad oes ganddyn nhw unrhyw syniadau nac
arbenigedd; gallan nhw ddigalonni, colli hyder a datblygu rhyw
gasineb at ysgrifennu am weddill eu hoes oni bai yr addysgir
strategaethau eglur iddyn nhw ar sut i ymdopi.



Beth mae’r ddogfen yn ei chynnwys?

Mae'r ddogfen yn cynnwys 10 uned wedi’u trefnu fel sesiynau
hyfforddiant mewn swydd (HMS), a gellir defnyddio pob un ohonyn
nhw yn unigol neu fel rhan o raglen waith barhaus. Er bod y ddogfen
mewn dilyniant rhesymegol, nid oes rhaid defnyddio’r unedau yn eu
trefn. Mae pob un wedi’i chynllunio i fod yn annibynnol a gellid eu
defnyddio ar eu pen eu hunain i ddiwallu angen penodol a nodir gan
athrawon.

Mae'r unedau’n crynhoi syniadau cyfredol am y ffyrdd mwyaf
effeithiol o addysgu a chyflawni cynnydd mewn ysgrifennu, gan
ddefnyddio’r gwaith ymchwil a’r adnoddau sydd ar gael, i ddarparu
‘siop ateb pob galw’ gynhwysfawr i athrawon yng Nghymru. Yn
amlwg, ni all dogfen fel hon gynnig llawer mwy na’r prif bwyntiau
sy’'n ymwneud a'r materion. Darperir cyfeiriadau, felly, i'r rhai sy'n
dymuno ymchwilio ymhellach i'r pwnc.

Datblygwyd y dogfennau Cymraeg a Saesneg ochr yn ochr a'i gilydd.
Mae mwyafrif yr unedau yn union yr un fath o ran cynnwys ac yn
disgrifio sqgiliau cyffredin a throsglwyddadwy. Mae rhai, lle y mae
arferion gramadegol ac ieithyddol yn wahanol yn y ddwy iaith, yn
cynnwys testun sy'n benodol i'r iaith.

Mae pob uned yn annibynnol ac yn cynnwys gweithgareddau,
cyfarwyddyd cefnogol ac ‘atebion’ at ddefnydd arweinydd/arweinwyr
grwp. Mae’n bosibl defnyddio’r unedau hyn yn annibynnol, neu os
oes diwrnod cyfan ar gael ar gyfer HMS, mae’n bosibl eu grwpio gan
ddefnyddio tair neu bedair adran, fel sy’n briodol. Gellid cynnal yr
HMS fel cyfres o sesiynau min nos neu fel rhan o ddiwrnod HMS
mewn ysgolion unigol, mewn clwstwr o ysgolion neu mewn
gweithgor traws-gyfnod.



Uned 10: Asesu gwaith
ysgrifennu

1. Asesiad ffurfiannol:
asesu ar gyfer dysgu

2. Dilyniant mewn gwaith
ysgrifennu

3. Dod i farn ar waith un
dysgwr

4. Asesiad crynodol (asesu
dysgu): y polisi yng
Nghymru

Uned 1: Addysgu
ysgrifennu

1.

Pam mae angen i ni
wella'r broses o addysgu
ysgrifennu?

Ydyn ni'n dilyn
tueddiadau cyfredol?
Sut hwyl mae eich
dysgwyr yn ei gael?
Beth mae angen i ni ei
addysgu am y broses
ysgrifennu?

Y system o dri chiw

A

Y

Uned 2: Ysgogiadau ar
gyfer ysgrifennu:
gweithgareddau,
cyd-destun a modelau

1. Yr amgylchedd dysgu

2. Ysgogiadau effeithiol yn
yr ysgol ar gyfer
ysgrifennu

3. Defnyddio adnoddau
allanol

4. Annog dysgwyr ag
anghenion dysgu
ychwanegol

Uned 9: Technegau
ysgrifennu: ysgrifennu i
greu effaith

1. Nodweddion arddull

2. Nodweddion trefn a
chyflwyniad

3. Cyhoeddi A

Y
Uned 8: Gwaith lefel
geiriau: sillafu a geirfa

1. Camgymeriadau sillafu

2. Beth yw'r rheolau?

3. Ehangu geirfa

4. (dewisol) Addysgu
sillafu Saesneg mewn
ysgolion cyfrwng
Cymraeg

A

Addysgu
ysgrifennu

Uned 3: Ysgrifennu ar y cyd ac
ysgrifennu dan arweiniad

1. Ysgrifennu ar y cyd

2. Ysgrifennu dan
arweiniad

3. Gweithredu un
strategaeth

1

Uned 6: Edrych ar ramadeg

Beth yw gramadeg?

Ar gyfer pwy mae’r ddogfen hon?

Mae'r ddogfen hon wedi'i chynllunio i'w ddefnyddio ar gyfer HMS
mewn ysgolion neu HMS ar sail clwstwr ym mhynciau Cymraeg a
Saesneg y cwricwlwm cenedlaethol yng Nghyfnodau Allweddol 2 a 3,
neu ar gyfer hybu iaith a llythrennedd ar draws y cwricwlwm yn unol
a'r Fframwaith sqiliau ar gyfer dysgwyr 3 i 19 oed yng Nghymru
(Llywodraeth Cynulliad Cymru, 2008). Fe allai gael ei ddefnyddio gan:

athrawon y Gymraeg a'r Saesneg

pob athro/athrawes pwnc/dosbarth mewn ysgolion cynradd,
arbennig neu uwchradd

cynorthwywyr dysgu sy'n gweithio i wella sgiliau ysgrifennu
cydlynwyr llythrennedd

uwch reolwyr sy’n gyfrifol am iaith a llythrennedd ar draws y
cwricwlwm

swyddogion cynghori awdurdodau lleol (ALI)

tiwtoriaid hyfforddiant ac addysg gychwynnol athrawon (HAGA).

Er efallai bod y canllaw yn fwyaf pwysig i athrawon/cydlynwyr y
Gymraeg a'r Saesneg, mae’'n berthnasol i bob athro/athrawes mewn
ysgolion cynradd, arbennig ac uwchradd fel y gellir ei ddefnyddio i
hysbysu pob athro/athrawes am ffyrdd o wella ysgrifennu dysgwyr,
beth bynnag fo’u pynciau arbenigol. Dylai'r gwaith hwn gael ei
arwain gan y cydlynydd llythrennedd a’i gefnogi gan yr uwch dim
rheoli gan dynnu ar arbenigedd athrawon iaith lle bo hynny'n bosib.
Gallai'r math hwn o symbyliad fynd i'r afael a'r broblem a nodir yn
Arfer orau mewn darllen ac ysgrifennu disqyblion 7 i 14 oed (Estyn,
2008) sy'n nodi:

"...mewn tua thraean o ysgolion, yn enwedig ysgolion
uwchradd, nid yw'r gwaith i ddatblygu medrau cyfathrebu
disgyblion ar draws y cwricwlwm wedi datblygu digon o
hyd.’

Yn y modd hwn, bydd y mwyafrif o unedau’n briodol i'w defnyddio
gyda’r holl athrawon mewn ysgolion cynradd, uwchradd ac arbennig
lle y bydd eu pynciau’n cefnogi defnyddio ac atgyfnerthu’r sgiliau y
mae’r uned yn canolbwyntio arnyn nhw. Er enghraifft, gellid
defnyddio’r ddogfen os bydd proses hunanwerthuso ysgol wedi
dangos bod safon ysgrifennu dysgwyr yn broblem yn y Gymraeg, y
Saesneg neu mewn pynciau ar draws y cwricwlwm. Mewn ysgolion
Cymraeg neu ddwyieithog, gallai fersiwn Gymraeg y ddogfen fod yn
fwyaf defnyddiol ar gyfer mwyafrif yr unedau, gan edrych ar yr
unedau Saesneg pan fo gwahaniaethau rhwng y ddwy iaith, er
enghraifft Unedau 6 a 7 ar ramadeg ac Uned 8 ar sillafu.



Mae pob uned wedi'i strwythuro fel y gellir ei darparu heb fod angen
i arweinydd y grwp baratoi’'n helaeth. Efallai mai'r cydlynydd
Cymraeg a/neu Saesneg mewn ysgol gynradd neu arbennig a/neu’r
pennaeth/penaethiaid adran priodol mewn ysgol uwchradd, aelod o
uwch dim rheoli ysgol neu dim cynghori'r ALl, neu diwtor mewn
hyfforddiant cychwynnol athrawon fydd yr arweinydd hwn.

Dylai datblygu sgiliau ysgrifennu fod yn rhan o strategaeth ysgol
gyfan, dylai gael ei arwain gan uwch athro/athrawes a dylai gynnwys
pob athro/athrawes yn yr ysgol. Mae’r ddogfen yn anelu i ddarparu
deunydd a all ffurfio rhan o hyfforddiant ysgol gyfan mewn ysgol yn
ogystal a gwaith mewn ALl a sefydliadau hyfforddi athrawon. Mae'n
hanfodol i aelod o uwch dim rheoli ysgol, ALl neu sefydliad addysgu
a hyfforddi athrawon fod yn gyfrifol am fonitro’r hyfforddiant a’r
broses ddilynol o werthuso'i effaith.

Cyn defnyddio unrhyw un o'r unedau hyn, darllenwch drwy’r holl uned yn ofalus ac
ystyriwch y pwyntiau canlynol:

Amcanion

Amser

Lleoliad

Adnoddau

Pa unedau
a
ddefnyddir?

Beth ydych chi am ei gyflawni yn y sesiwn? Sut mae’n diwallu’r anghenion a
nodwyd? Sut bydd y sesiwn yn eich cynorthwyo i weithredu'r fframwaith sgiliau a
Chymraeg/Saesneg yn y cwricwlwm cenedlaethol a/neu ddarparu cyfarwyddyd i
athrawon pynciau eraill ar draws y cwricwlwm? Beth fydd y canlyniad?

Pa un o'r meini prawf llwyddiant hyn (neu eraill) sy'n berthnasol i'r uned a ddefnyddir?
Mae athrawon yn dangos:

dealltwriaeth gynyddol o'r angen i wella gwaith ysgrifennu dysgwyr
dealltwriaeth gynyddol o'r modd y gellir addasu gofynion ysgrifennu i gyd-fynd
ag anghenion dysgu dysgwyr unigol

ymwybyddiaeth gynyddol o amrywiaeth o strategaethau i addysgu ysgrifennu
gwybodaeth gynyddol am 'ffeithiau’/rheolau allweddol ynglyn ag ysgrifennu ar
lefel testun, brawddegau a geiriau

mwy o hyder wrth ddefnyddio dulliau nad oedd yn gyfarwydd iddyn nhw cynt.

Faint o amser sydd ar gael gennych? Mae mwyafrif o'r unedau hyn yn cymryd
rhwng 1% a 2 awr i'w cwblhau. Gellir rhannu rhai’'n sesiynau byrrach. Peidiwch a
cheisio gwneud gormod mewn un sesiwn. Penderfynwch faint o amser rydych yn
mynd i'w neilltuo ar gyfer pob un o'r tasgau a chadwch at eich penderfyniad cyn
belled a phosib.

Ble fyddai'r lle gorau i gynnal gweithgaredd HMS? A fydd seibiant? Oes
gennych chi gyfleusterau gwneud paned?

Bydd sydd ei angen arnoch? Rhestrir adnoddau penodol ar gyfer pob uned HMS.
Oes gennych chi ddigon o gopiau o'r adnoddau ar gyfer holl aelodau’r grip? Oes
angen papur, pennau lliwddangos, siartiau troi, uwchdaflunydd, cyfrifiadur,
taflunydd neu fwrdd gwyn rhyngweithiol arnoch? Oes gennych chi gopiau o
Orchmynion perthnasol y cwricwlwm cenedlaethol rhag ofn y bydd aelodau’r grivp
yn dymuno cyfeirio atyn nhw?

Pa unedau sy’n fwyaf perthnasol i wahanol gynulleidfaoedd? Bydd angen
seilio penderfyniadau ar anghenion a nodwyd trwy hunanwerthuso mewn ysgolion
neu grwpiau clwstwr. Er enghraifft, gallai’r holl athrawon mewn ysgol gynradd neu
holl aelodau adran y Gymraeg/Saesneg mewn ysgol uwchradd ddefnyddio:

pob uned ar ei phen ei hun dros gyfnod maith fel sesiynau min nos
pob uned mewn tri neu bedwar diwrnod HMS heb ddysgwyr
un neu ddwy uned i ddiwallu angen a nodwyd, e.e. Uned 8.



Gallai grwp clwstwr traws-gyfnod:

ganolbwyntio i ddechrau ar Uned 10 fel rhan o ymarfer cymedroli traws-gyfnod
defnyddio unedau megis Uned 3 neu Uned 8 i sicrhau addysgeg gyffredin a
negeseuon cyson i ddysgwyr ar draws cyfnodau.

Gallai athrawon o bynciau ar draws y cwricwlwm mewn ysgol uwchradd
ddefnyddio:

Uned 3 fel modd o ehangu eu dulliau addysgu eu hunain a chynorthwyo
dysgwyr i wella eu sgiliau ysgrifennu

Unedau 5, 6, 7 ac 8 i ganolbwyntio ar bwysigrwydd dewis testun priodol,
cywirdeb mewn gwaith ysgrifennu dysgwyr a strategaethau ar gyfer addysgu
gramadeg, sillafu ac atalnodi.

Cyflwyniad Sut byddwch chi’'n dechrau’r sesiwn HMS? Oes angen i chi atgoffa pobl o
ddiben y sesiwn? Wnaethoch chi ofyn iddyn nhw wneud unrhyw beth ymlaen llaw
neu ddod a rhywbeth i'r cyfarfod?

Casgliad Sut byddwch chi’'n cloi’r sesiwn HMS? Oes angen i chi grynhoi'r hyn a
ddysgwyd neu'r penderfyniadau a wnaed? Oes rhaid i chi ddosbarthu unrhyw
daflenni gwybodaeth neu adnoddau? Oes angen i chi gytuno ar y cam nesaf neu
awgrymu gweithgaredd dosbarth i'w gyflawni cyn y sesiwn nesaf?

Gwerthuso Beth yw'r manteision i'r athrawon ac, yn y pen draw, i'r dysgwyr?
(ar ddiwedd | ba raddau y mae athrawon yn dangos:

slfllflllgnOd dealltwriaeth gynyddol o'r angen i wella gwaith ysgrifennu dysgwyr

fvdd pan parodrwydd a gallu cynyddol i werthuso'u harferion eu hunain

cﬁnlyniadau dealltwriaeth gynyddol o'r modd y gellir addasu gofynion ysgrifennu i
d-fynd ag anghenion dysgu dysgwyr unigol

ar gael) gyd-Tynd ag ang ysgu dysgwyr unig

ymwybyddiaeth gynyddol o amrywiaeth o strategaethau i addysgu ysgrifennu
gwybodaeth gynyddol am “ffeithiau’/rheolau allweddol ynglyn ag ysgrifennu ar
lefel testun, brawddegau a geiriau

mwy o hyder wrth ddefnyddio dulliau nad oedd yn gyfarwydd iddyn nhw cynt?

| ba raddau y mae dysgwyr o bob gallu:

wedi cael budd o ddefnyddio amrywiaeth o fodelau ar gyfer ysgrifennu
effeithiol

wedi dod yn fwy cyfarwydd a nodweddion gwahanol fathau o ysgrifennu, yn
enwedig ysgrifennu anllenyddol

wedi dod yn fwy cywir o ran gramadeg, sillafu ac atalnodi

wedi cyrraedd safonau perfformiad uwch o ran ysgrifennu yn gyffredinol
wedi dangos mwy o frwdfrydedd tuag at ysgrifennu?

Yn ystod y sesiwn HMS, sicrhewch eich bod yn cadw at yr amser a neilltuwyd. Sicrhewch fod
aelodau eich grwp yn canolbwyntio ar y dasg dan sylw (mae’n hawdd iawn ymgolli mewn
trafodaethau hirfaith ac amherthnasol). Ceisiwch gynnwys pawb yn y tasgau a'r drafodaeth
ddilynol gan ganolbwyntio ar yr hyn y gellir ei wneud yn realistig.

Canllawiau ar addysgu sgiliau ysgrifennu 13



14

Nod:

Amser:

Paratoi:

Adnoddau:

Esbonio’r rhesymeg ar gyfer y canllaw hwn a’r angen i addysgu ysgrifennu
yn hytrach na thybio gallu dysgwyr.

1% awr

Darllenwch Uned 1 i gyd.

Sicrhewch eich bod yn gyfarwydd a'r Rhaglen(ni) Astudio perthnasol ar
gyfer Ysgrifennu yng Ngorchymyn y cwricwlwm cenedlaethol ar gyfer y
Gymraeg/Saesneg a/neu’r gofynion ysgrifennu ar gyfer pynciau eraill y
cwricwlwm a'r Fframwaith sgiliau ar gyfer dysgwyr 3 i 19 oed yng Nghymru
(Llywodraeth Cynulliad Cymru, 2008).

Dewch o hyd i ddata sy’'n ymwneud a chyrhaeddiad yn y tri tharged
cyrhaeddiad ar gyfer y Gymraeg/Saesneg yn eich ysgol/clwstwr/ALl ar gyfer
y ddwy flynedd ddiwethaf, e.e. data Menter Cyfnewid Data Cymru (DEWi),
gwybodaeth o ysgolion cynradd fel rhan o'r cynllun trosglwyddo/pontio,
data ar berfformiad bechgyn/merched.

Dewch o hyd i ddata ysgol sy'n ymwneud a dysgwyr a nodwyd, at
ddibenion Safonau Ansawdd Sgiliau Sylfaenol, fel rhai sy’n perthyn i'r gnivp
targed ar gyfer cymorth llythrennedd.

Gofynnwch i athrawon yn y grwp ddod ag enghreifftiau o waith ysgrifennu
yn ystod un tymor gan un dysgwr y mae ei gynnydd o ran ysgrifennu wedi
peri pryder iddyn nhw yn ddiweddar.

Paratowch lungopiau/sleidiau uwchdaflunydd angenrheidiol.

Copiau o Orchmynion y cwricwlwm cenedlaethol ar gyfer y

Gymraeg/Saesneg a/neu bynciau eraill y cwricwlwm cenedlaethol fel sy'n
briodol.

Copiau o gyhoeddiadau Estyn, Arfer orau mewn darllen ac ysgrifennu
disgyblion 7 i 14 oed (Estyn, 2008) a Rhannu arfer dda wrth ddatblygu
medrau llythrennedd disgyblion (Estyn, 2009).

Copiau o'r Tablau 1 i 6 priodol o ddogfen Estyn Arfer orau mewn darllen ac
ysqrifennu disgyblion 7 i 14 oed (Estyn, 2008) ar sleidiau
uwchdaflunydd/PowerPoint, i'w defnyddio gyda’'r gnip cyfan.

Copiau o ddata ar Daflen 1.2, wedi'i ddiweddaru yn 6l y gofyn.



Portffolio safoni’r ysgol/adran o waith Cyfnod Allweddol 3 a
gymedrolwyd yn y Gymraeg/Saesneg a/neu bynciau eraill lle bo'n
briodol.

Copiau caled o ddata ysgol/clwstwr/ALl a/neu’r wybodaeth hon ar
sleid uwchdaflunydd/PowerPoint.

Copiau o Daflenni 1.1i 1.5 ar gyfer pob aelod o'r griwp.

Tasg 1: Pam mae angen i ni wella'r broses o addysgu ysgrifennu?
Tasg 2: Ydyn ni'n dilyn tueddiadau cyfredol?

Tasg 3: Sut hwyl mae eich dysgwyr yn ei gael?

Tasg 4: Beth mae angen i ni ei addysgu am y broses ysgrifennu?
Tasg 5: Y system o dri chiw

Canllawiau ar addysgu sgiliau ysgrifennu

Tasg 1

Tasg 2

Pam mae angen i ni wella’r broses o addysgu ysgrifennu?

Gan ddefnyddio’r rhesymeg yn y Cyflwyniad (gweler Taflen 1.1)
cyflwynwch ganfyddiadau adroddiad Estyn, Arfer orau mewn darllen ac
ysgrifennu disgyblion 7 i 14 oed (Estyn, 2008) i'r gnwp i'w trafod. Ydy'r
canfyddiadau hyn yn wir o ran perfformiad dysgwyr yn eich ysgol(ion)
chi?

Cymerwch tua 15 munud.

Ydyn ni'n dilyn tueddiadau cyfredol?

Edrychwch ar baragraffau 32 i 39 ("Safonau mewn Cymraeg a Saesneg
yng nghyfnod allweddol 2 a chyfnod allweddol 3’) yn Arfer orau mewn
darllen ac ysgrifennu disgyblion 7 i 14 oed (Estyn, 2008). Mae'r rhain
yn cyflwyno’r darlun cenedlaethol yn ystod y blynyddoedd diweddar
gan ddefnyddio canlyniadau o brofion yn y gorffennol lle bo’'n briodol
yn ogystal a gwybodaeth o arolygiad Estyn o ysgolion.

Edrychwch hefyd ar ddata cenedlaethol ar Daflen 1.2, wedi'i
diweddaru yn 6l y gofyn. Mae cyfoeth o ddata ar gael ond mae’n rhaid
ei drosglwyddo i'r bobl mae arnyn nhw angen ei weld a'i ddefnyddio,
neu ni fydd yn ddefnyddiol o gwbl.

Sylwer: Gan mai athrawon sy’'n gyfrifol am asesiadau ar ddiwedd y
ddau gyfnod allweddol bellach, dylai fod yn bosibl i ysgolion archwilio
perfformiad dysgwyr o ran vy tri tharged cyrhaeddiad o'u cofnodion eu
hunain.

Gyda'r grwp cyfan, cyflwynwch ddata am berfformiad dysgwyr yn eich
ysgol(ion)/ALl yn ystod y ddwy flynedd ddiwethaf o ran targedau
cyrhaeddiad unigol. Trafodwch:

yr hyn y mae’r data hwn yn ei ddweud wrthych am y berthynas
rhwng perfformiad darllen ac ysgrifennu

ydy hyn yn cyfateb i'r canfyddiadau a nodwyd yn adroddiad Estyn,
Arfer orau mewn darllen ac ysgrifennu disqyblion 7 i 14 oed (Estyn,
2008) a'r safonau cenedlaethol

os felly, sut gallwch chi unioni’r fantol yn eich ysgol(ion) chi?

Cymerwch tua 30 munud.



Tasg 3 Sut hwyl mae eich dysgwyr yn ei gael?

Mewn parau, edrychwch ar waith dysgwyr a ddarparwyd gan
athrawon, a nodwch:

oes amrywiaeth o ffurfiau ysgrifennu

ydy'r awdur yn dangos ei fod yn ymwybodol o'r gynulleidfa a diben
y darn

ydy'r darn o hyd priodol ar gyfer y dasg

ydy'r gwaith heb ei orffen neu wedi’i orffen yn wael

ydy'r gwaith wedi'i ddifetha gan gamgymeriadau esgeulus o ran
sillafu, atalnodi a gramadeg

ydy sylwadau a chywiriadau blaenorol yr athro/athrawes wedi'u nodi
ac wedi cael effaith

a fu gwelliant cyffredinol yn y gwaith ysgrifennu dros amser.

Cymerwch tua 10 munud.

Trafodwch yr hyn rydych wedi'i ddysgu am addysgu ysgrifennu yn eich
ysgol(ion) chi yn sgil hyn.

Edrychwch ar Daflen 1.3 a thrafodwch a yw'r datganiadau sydd yn y tri
phwynt bwled yn gwneud synnwyr i'r griwp.

Cymerwch tua 15 munud.

Tasg 4

Tasg 5

Beth mae angen i ni ei addysgu am y broses ysgrifennu?

Mae angen i sgiliau ysgrifennu gael eu haddysgu’'n benodol.
Ni allwn dybio bod dysgwyr yn gwybod yn reddfol sut i ysgrifennu.

Mewn parau, trafodwch y datganiadau hyn yn fyr a phenderfynwch,
yn eich barn chi, beth yw'r pump strategaeth bwysicaf mae angen eu
haddysgu i ddysgwr er mwyn iddo fod yn awdur effeithiol.

Cymerwch tua 10 munud.

Trafodwch y canfyddiadau gyda’r gnirp cyfan a lluniwch restr ar siart
troi neu debyg. Cymharwch gyda Thaflen 1.4. Ni honnir bod hon yn
rhestr gynhwysfawr ac efallai na fydd yn cynnwys yr holl syniadau a
awgrymwyd, ond mae'r strategaethau a restrir yma a'r broses a
ddisgrifir yn bwysig. Gweithgaredd cychwynnol yw hwn heb os. Bydd
unedau diweddarach yn dychwelyd at y strategaethau hyn ac yn eu
harchwilio’'n fwy manwl.

Cymerwch tua 15 munud.

Y system o dri chiw

Mae'r system o dri chiw y cyfeirir ati ar Daflen 1.5 yn cyflwyno
datganiad cyffredinol am yr wybodaeth sydd ei hangen arnom i fod yn
ysgrifenwyr effeithiol: gwybodaeth am y byd, am ramadeg ac am
eiriau.

Rhowch gopiau o'r daflen i aelodau’r grnwp a gofynnwech iddyn nhw
ystyried y datganiad o safbwynt eu haddysgu eu hunain.



Taflen 1.1

Mae tystiolaeth o adroddiadau diweddar gan Estyn ac eraill yn dangos, er bod
llawer o ysgolion yn addysgu sgiliau ysgrifennu yn effeithiol, bod y ffeithiau
canlynol yn parhau i fodoli:

Dros nifer o flynyddoedd, mae dysgwyr wedi cyflawni safonau uwch mewn
darllen nag mewn ysgrifennu yn ystod Cyfnodau Allweddol 2 a 3. Ceir llai o
waith da a rhagorol mewn ysgrifennu na darllen yn ystod y ddau gyfnod
allweddol. Mae'r bwlich rhwng safonau darllen ac ysgrifennu, sy’n amlwg yn
ystod Cyfnod Allweddol 1, yn cynyddu fwyfwy yn ystod Cyfnodau Allweddol
2a3.

Yn ystod y 10 mlynedd ddiwethaf, mae’r bwlich rhwng perfformiad bechgyn
a merched wedi cynyddu, a cheir y bwlch mwyaf ym maes ysgrifennu.

Mae sillafu, atalnodi a gramadeg anghywir yn difetha cynnwys yr hyn y mae
llawer o ddysgwyr o bob gallu'n ei ysgrifennu.

Mae dysgwyr llai abl yn aml yn datblygu’n araf oherwydd eu sgiliau
llythrennedd gwael.

Lleiafrif bychan yn unig o ysgolion sy’'n rhoi tasgau ysgrifennu sy’n profi a
herio dysgwyr mwy galluog.

Collir cyfleoedd i ddatblygu sgiliau cyfathrebu dysgwyr yn ystod eu
hastudiaethau ar draws y cwricwlwm cyfan.

Un diffyg pwysig a geir o ran addysgu yw'r ffaith nad oes digon o sylw
manw! yn cael ei roi i wella ansawdd a chywirdeb gwaith ysgrifennu dysgwyr.
Prin iawn yw'r ysgolion sy'n defnyddio gwybodaeth asesu i gynllunio
gwelliannau mewn ysgrifennu i'r un graddau ag y maen nhw'n defnyddio
gwybodaeth asesu i wella darllen.

Mae'r canfyddiadau hyn o Arfer orau mewn darllen ac ysgrifennu disqyblion 7 i
14 oed (Estyn, 2008) yn gyson a'r rhai o waith cymedroli yn y Gymraeg a'r
Saesneg yn ystod Cyfnod Allweddol 3. Mae'n ymddangos bod tybiaeth yn aml
mewn ysgolion bod dysgwyr yn gwybod sut i ysgrifennu ac felly nad yw
athrawon yn addysgu sgiliau ysgrifennu yn benodol nac yn darparu digon o
gyfarwyddyd ar sut i wella ysgrifennu.

Yn ychwanegol, mae angen i athrawon sicrhau bod anghenion ysgrifennu ym
mhob pwnc yn ystyried beth yw ansawdd sgiliau cyfredol dysgwyr.

Uned 1



Taflen 1.2

Canlyniadau Cyfnod Allweddol 2 yn 6l pwnc a tharged cyrhaeddiad,
2000-2009 - canran y disgyblion sy’n cyrraedd Lefel 4

Blwyddyn 2000 2001 2002 2003 2004 2005 2006 2007 2008 2009
Pwnc

Saesneg 69.4 | 733 758  76.1 | 766 = 793 786 786 | 798  81.0
Saesneg — Llafaredd 79.1  79.1 | 80.6 @ 818
Saesneg — Darllen 784 785 | 79.9 @ 80.8
Saesneg — Ysgrifennu 733 725 | 732 742

Cymraeg 66.4 | 696 736 756 | 76.7 @ 763 755 728 | 77.0 @ 79.9

Cymraeg — Llafaredd 79.4 1 76.0 | 799 @ 82.8

Cymraeg — Darllen 76.0 = 734 | 77.0 @ 80.1

Cymraeg — Ysgrifennu 65.1 641  67.7 708

Canlyniadau Cyfnod Allweddol 3 yn 6l pwnc a tharged cyrhaeddiad,
2000-2009 - canran y disgyblion sy’'n cyrraedd Lefel 5

Blwyddyn 2000 2001 2002 2003 2004 2005 2006 2007 2008 2009
Pwnc

Saesneg 626 | 632 641 647 | 668 672 678 686 | 695 70.6

Saesneg — Llafaredd 69.5 | 70.8

Saesneg — Darllen 69.0 = 69.7

Saesneg — Ysgrifennu 65.5 653

Cymraeg 718 705 | 716 737 731 | 749 719 726 | 723 | 75.1

Cymraeg — Llafaredd 73.6 | 78.0

Cymraeg — Darllen 70.5 | 73.1

Cymraeg — Ysgrifennu 68.2 | 68.2

Sylwer: Bydd angen diweddaru'r data hwn yn ystod y blynyddoedd i ddod — gweler
www.statswales.wales.gov.uk/index_cy.htm

Uned 1



Taflen 1.3

Mae Gorchymyn y cwricwlwm cenedlaethol yn darparu model o'r broses
ysgrifennu. Dylid rhoi cyfleoedd i ddysgwyr baratoi a chynllunio, drafftio ac
ailddrafftio’r cynnwys a’r iaith, prawf-ddarllen a pharatoi copi terfynol o’u
gwaith ysgrifennu.

Mae pob un o'r elfennau hyn yn bwysig i gynhyrchu darn o waith ysgrifennu
gorffenedig.

Fodd bynnag, mae perygl y gall addysgu ysgrifennu gael ei droi'n addysgu
trwy gywiro — addysgu ar 6l y digwyddiad — yn hytrach nag addysgu wrth
ysgrifennu sy’'n canolbwyntio ar ddangos ac ystyried y penderfyniadau y mae
awduron yn eu gwneud wrth ysgrifennu. Mae angen i athrawon arwain
dysgwyr trwy'r broses gyfan (gan fodelu'r ffordd y mae awdur yn meddwl! trwy
sesiynau ysgrifennu a rennir a sesiynau ysgrifennu dan arweiniad) fel bod pob
dysgwr yn gyfarwydd a'r broses ac yn ei deall yn llawn.

Bydd addysgu effeithiol yn canolbwyntio’n aml ar agweddau penodol ar y broses
ysgrifennu (er enghraifft cynllunio esboniad, ysgrifennu cyfarwyddol, dadl neu
stori, neu ddiwygio fersiwn ddrafft i'w newid neu ei gwella). Fodd bynnag, dylai
pob dysgwr gael profiad rheolaidd o ddatblygu darn ysgrifenedig drwy'r broses
gyfan. Mae'n arbennig o bwysig bod dysgwyr ag anghenion dysgu ychwanegol
yn cael eu cynnwys yn y broses, gyda chymorth a chefnogaeth yn 6l yr angen,
fel eu bod nhw hefyd yn cael profiad cyfannol yn hytrach nag ailadrodd rhannau
penodol o’r broses gan ystyrir ‘nad ydyn nhw yn barod’ i symud yn eu blaenau.

Yn aml iawn, bydd trefn addysgu fel a ganlyn:

Darllen — yn ystod amser darllen a rennir a thrwy bynciau eraill, e.e. hanes.
Trafod pwnc y gwaith ysgrifennu — darparu syniadau.

Datblygu banc geiriau.

Ysgrifennu annibynnol, gydag athro/athrawes yn cynorthwyo wrth i'r dysgwyr
weithio.

Gwaith yn cael ei gyflwyno ac yn cael ei farcio gan yr athro/athrawes sy'n
nodi rhai gwallau sillafu ac yn gwneud sylwadau cynorthwyol a chalonogol ar
y gwaith.

Dychwelyd y gwaith i'r plentyn.

Uned 1

Taflen 1.3 (parhad)

Mae ysgrifennu annibynnol yn anodd i lawer o ddysgwyr oherwydd bod rhaid
iddyn nhw feddwl am gymaint o bethau ar yr un pryd: mae’n rhaid iddyn nhw
gynllunio’r cynnwys, meddwl! am y geiriau cywir a'r drefn gywir i frawddegau,
ystyried y sillafu a'r atalnodi a rhoi’r cwbl ar y dudalen. Yn aml, rhoddir llawer
o'u sylw i sillafu ac ysgrifellu, gan adael fawr ddim lle i ystyried agweddau
cyflawn eu hysgrifennu. Mae angen i athrawon fod yn greadigol er mwyn
cynnwys yr holl ddysgwyr, gan gynnwys y rhai sy'n tangyflawni a’r rhai a
dyslecsia neu anawsterau dysgu penodol, gan ddarparu cymorth ac adborth
priodol fel y gall dysgwyr gymryd rhan yn y broses ysgrifennu gyfan a chael eu
hysgogi i ysgrifennu.

Yn aml, wrth archwilio gwaith dysgwr dros gyfnod, mae sawl peth yn dod i'r
amlwag:

mae cyfran uchel o waith cryno, heb ei orffen neu wedi'i orffen yn wael
mae’n ymddangos mai prin yw'r effaith y mae sylwadau a chywiriadau'r
athro/athrawes wedi'i chael

nid yw'n ymddangos bod y gwaith ysgrifennu wedi gwella llawer.

Mae llawer o addysgu wedi canolbwyntio ar ysgogi syniadau a pharatoi ar gyfer
ysgrifennu, ond pan adewir y dysgwr i ysgrifennu — i ddrafftio a diwygio, i
weithio ar ei ben ei hun — mae ef/hi yn cael problemau. Ni all unrhyw
athro/athrawes ddarparu cymorth manwl i bob aelod o'r dosbarth wrth iddyn
nhw ysgrifennu, felly prin fydd y cynnydd a wneir gan lawer o ddysgwyr oni bai
yr anogir annibyniaeth wrth ysgrifennu.

Uned 1



Taflen 1.4

Y broses ysgrifennu: strategaethau ar gyfer ysgrifennu

Hunan-
gwestiynu

Cynllunio
cynnwys

Ynganu

Ysgrifennu'r
drafft cyntaf

Diwygio'r
testun

Golygu

Paratoi’r
copi
terfynol

Gofyn cwestiynau i'w hunain am eu gwaith ysgrifennu er mwyn penderfynu
ar y gynulleidfa a'r diben yn eu meddyliau eu hunain, megis:

Pam rydw i'n ysgrifennu’r testun hwn?

Ar gyfer pwy rydw i'n ysgrifennu?

Pa fath o iaith y mae angen i mi ei defnyddio?

Beth y mae angen i mi ei ddweud wrthyn nhw?

Sut byddaf yn trefnu fy ngwaith?

Meddwl| am y plot, y thema, cynnwys yr wybodaeth ac ati i gyd-fynd a'r
dasg trwy:
daflu syniadau, yn unigol neu gyda phobl eraill
ymchwilio i'r pwnc mewn llyfrau neu ar sgrin a gwneud nodiadau
defnyddio adnoddau eraill i ysgogi a/neu gyfarwyddo.

Ymarfer yr hyn sydd i'w ysgrifennu ar lafar cyn ysgrifennu mewn grwpiau
bach neu gyda phartneriaid siarad/trafod ac arbrofi tan ei fod yn swnio’'n
iawn. ‘Os na allan nhw ei ddychmygu, allan nhw ddim ei ysgrifennu.’

Rhoi rhywbeth ar bapur neu ar y sgrin.

Canolbwyntio ar drefn syniadau/cynnwys.

‘Rhoi cynnig’ ar sillafu anodd yn ystod y cam hwn gan ddefnyddio
strategaethau sillafu a gyflwynir drwy ddysgu uniongyrchol. Mae hyn yn
arbennig o bwysig i ddysgwyr sydd yn tangyflawni a’r rheiny a
dyslecsia/dysgwyr ag anawsterau dysgu penodol na ddylid gadael iddyn nhw
ddigalonni oherwydd camgymeriadau neu lawysgrifen wael.

Darllen yr hyn a ysgrifennwyd yn uchel i bartner neu iddo ef/iddi hi ei hun.
Mae hyn yn amlygu unrhyw beth nad yw wedi'i gynnwys, anghysondebau
gramadegol, ac ati efallai na fydden nhw yn amlwg o ddarllen y gwaith yn
dawel, gan y bydd yr awdur yn aml yn ‘darllen” yr hyn a ddylai fod yno yn
hytrach na'r hyn sydd ar y dudalen mewn gwirionedd.
Adolygu’r testun a nodi:
yw'r testun yn gwneud synnwyr
oes angen rhagor o fanylion i ategu'r plot, ychwanegu at ddisgrifiadau
neu ddarparu gwybodaeth sydd ar goll
yw'r cywair yn briodol i'r gynulleidfa
oes angen hepgor unrhyw beth oherwydd ei fod yn ailadroddus neu’n
amherthnasol, ac ati
a gwneud diwygiadau ar bapur neu ar sgrin.
Gwirio:
trefn/dilyniant syniadau/digwyddiadau/paragraffau er mwyn sicrhau bod yr
ysgrifennu’n eglur
sillafu, atalnodi a gramadeg.
Cynhyrchu copi terfynol sy'n addas i'w ‘gyhoeddi’, ar gyfer cynulleidfa go

lawn yn ddelfrydol, gan roi sylw i'r cyflwyniad mewn llawysgrifen ddealladwy
neu gan ddefnyddio TGCh.

Uned 1

Taflen 1.5

Rydym yn gyfarwydd a'r syniad bod darllenwyr effeithiol yn defnyddio
amrywiaeth o ffynonellau gwybodaeth wrth iddyn nhw chwilio am ystyr mewn
testunau. Crynhoir y rhain yn y system o dri chiw a gyflwynwyd gan David
Pearson mor bell yn 61 a 1976 ac sy’'n cynnwys:

ciwiau semantig — sy’'n ymwneud a gwybodaeth am bynciau, gwybodaeth
ddiwylliannol neu am y byd, syniadau a geirfa

ciwiau cystrawennol — sy'n ymwneud a gwybodaeth am ramadeg a'r ffordd y
trefnir testunau cyfan

ciwiau graffoffonig — sy’'n ymwneud a gwybodaeth am eiriau a'r ffordd y
maen nhw'n cael eu sillafu.

Defnyddir yr un system gan awduron effeithiol wrth iddyn nhw gyfansoddi
testunau. Gyda'i gilydd, mae'r tri chiw'n cwmpasu gwybodaeth flaenorol dysgwr
ac mae dysgwyr yn defnyddio’r wybodaeth hon wrth iddyn nhw ysgrifennu.

Ciwiau semantig — sy’'n ymwneud Ciwiau cystrawennol — sy'n

a gwybodaeth am bynciau, ymwneud a gwybodaeth am

gwybodaeth ddiwylliannol neu am ramadeg a'r ffordd y trefnir
y byd, syniadau a geirfa testunau cyfan

Ciwiau graffoffonig —
sy'n ymwneud a gwybodaeth
am eiriau a'r ffordd y maen
nhw'n cael eu sillafu

Mae'n hanfodol bod dysgwyr yn cael cyfleoedd pan y byddan nhw'n ifanc iawn
I gynyddu’r wybodaeth a'r sgiliau o fewn pob ciw os ydyn nhw am ysgrifennu’n
effeithiol. Mae hyn yn golygu bod angen i athrawon (a rhieni/gofalwyr)
ddarparu cyfleoedd iddyn nhw:

ehangu eu gwybodaeth am bynciau, pobl, lleocedd a syniadau trwy holi a
thrafod, darllen amrywiaeth mor eang a phosibl o destunau, cymryd rhan
mewn gweithgareddau ymarferol megis chwarae rhan a defnyddio TGCh, a
sicrhau eu bod yn cael amrywiaeth gynyddol o brofiadau y tu allan i'r ysgol
datblygu eu geirfa

datblygu eu dealltwriaeth o ramadeg

deall sut mae paragraffau’n tueddu i gael eu trefnu mewn gwahanol fathau o
ysgrifennu

canolbwyntio ar nodweddion ieithyddol gwahanol fathau o ysgrifennu/testun
deall geiriau a rhannau o eiriau

archwilio’r berthynas rhwng synau a symbolau’r wyddor ynghyd a datblygu
strategaethau i wella eu sillafu.

Nod:

Amser:

Paratoi:

Adnoddau:

Ardly
sesiwn:

Ystyried ffyrdd o ysgogi syniadau cyn ysgrifennu a chynorthwyo dysgwyr i
fwynhau a gwella eu gwaith.

1% 0 2 awr

Darllenwch Uned 2 i gyd, gan roi sylw penodol i'ch swyddogaeth chi yny
gweithgareddau.

Archwiliwch amgylchedd yr ysgol o ran ysgrifennu. Ydy e’'n adlewyrchu'r
awgrymiadau ar Daflen 2.1?

Ymgyfarwyddwch a'r ffordd y mae Awduron ar Daith yn gweithio, faint
byddai ymweliad gan awdur yn ei gostio, ac ati.

Dewch o hyd i ble mae’r Sgwad ‘Sgwennu agosaf. Yw eich ALl chi yn
trefnu un?

Ymgyfarwyddwch ag unrhyw gystadlaethau ysgrifennu i ddysgwyr.
Copiau o Daflenni 2.1 i 2.5 ar gyfer pob aelod o'r grivp.

Copi o'r llyfryn Awduron ar Daith diweddaraf a gwybodaeth am Sgwadiau
‘Sgwennu'r Ifainc — sydd ar gael gan yr Academi yn
www.sgwadiausgwennu.org

Copiau o unrhyw wybodaeth am gystadlaethau ysgrifennu cyfredol.

Copiau o Astudiaethau Achos 2 a 12 o adroddiad Estyn, Arfer orau mewn
darllen ac ysgrifennu disgyblion 7 i 14 oed (Estyn, 2008).

Sicrhewch fod pob aelod o'r gnwp yn cael copi o'r awgrymiadau a wnaed
am yr amgylchedd dysgu cyn gynted a phosibl.

Os yw'n briodol, rhannwch y syniadau a gynigwyd gyda’r uwch dim
rheoli/athrawon eraill/penaethiaid adrannau fel rhan o ddull ysgol gyfan.

Gofynnwch am ‘sesiwn rannu’ gwersi sy’n gweithio, ym mhob cyfarfod
staff/adrannol yn y dyfodol.

Os yw'n briodol, gofynnwch i bwy bynnag a gytunodd i ymchwilio
ymhellach i Sgwadiau ‘Sgwennu’r Ifainc wneud hynny ac adrodd yn 6l
yn y sesiwn nesaf.



Tasg 1

Crynodeb o'r tasgau

Tasg 1: Yr amgylchedd dysgu

Tasg 2: Ysgogiadau effeithiol yn yr ysgol ar gyfer ysgrifennu
Tasg 3: Defnyddio adnoddau allanol

Tasg 4: Annog dysgwyr ag anghenion dysgu ychwanegol

Yr amgylchedd dysgu

Gofynnwech i aelodau’r grwp ystyried yr hyn sy’'n nodweddiadol o
amgylchedd sy'n annog dysgwyr i ysgrifennu. Bydd hyn yn amrywio yn
6l y cyfnod yn yr ysgol ac oedran a gallu’r dosbarthiadau a addysgir.

Mewn ysgol gynradd, bydd hyn yn gysylltiedig ag oedran i ryw raddau,

ond bydd yn rhaid cefnogi dysgwyr o bob gallu yn y dosbarth hwnnw,
boed hynny'n grwp un flwyddyn neu’n ddosbarth oedran cymysg.
Mewn ysgol uwchradd, bydd angen i'r amgylchedd gefnogi dysgwyr o
bob oedran a gallu oherwydd bydd yr ystafell ddosbarth yn cael ei
defnyddio gan amrywiaeth o ddosbarthiadau. Yn yr achos hwn, bydd
angen deunydd cyffredinol a lle penodol i ddosbarthiadau ar gyfer
arddangos gwaith dysgwyr o'r holl ddosbarthiadau a addysgir. Ym
mhob achos, dylai'r amgylchedd gynnwys modelau a chanllawiau sy'n
briodol ar gyfer y gwahanol gamau datblygiad ym maes ysgrifennu,
gan gynnwys geirfa allweddol, enghreifftiau o ymatebion ar gyfer
darllen ac ysgrifennu, a meini prawf llwyddiant.

Cymerwch tua 10 munud i drafod.

Yna, gofynnwech i aelodau’r grnwwp (mewn parau i gychwyn ac yna fel
grwp) ystyried, yng ngoleuni’r drafodaeth flaenorol:

i) eu hystafelloedd dosbarth eu hunain

i) yr ysgol yn ei chyfanrwydd

iii) pa welliannau y gellid eu gwneud - yn y byrdymor? Yn yr hirdymor?

iv) ydy aelodau’r grnwp yn barod i ymrwymo i wneud gwelliannau o’r
fath?

Tasg 2

Lluniwch restr o awgrymiadau (ar siart neu fwrdd troi i gychwyn efallai)
a chytunwch ar rai camau y gellid/dylid eu cymryd ac yr ystyrir eu bod
yn ymarferol. Cyfeiriwch at Daflen 2.1 a chymharu. Ni fyddwch yn
dymuno/gallu rhoi'r holl awgrymiadau ar waith, ond efallai y byddwch
yn dewis dau neu dri sy'n cyd-fynd a’ch rhestr fel man cychwyn. Bydd
yn ddefnyddiol os byddwch yn canolbwyntio ar ddeunyddiau a
gynhyrchwyd gan ddysgwyr pan fo hynny'n bosibl.

Penderfynwch pwy fydd yn gyfrifol am fonitro’r broses o weithredu'r
gwelliannau hyn, a sut y bydd hyn yn cael ei gyflawni heb achosi
dadleuon na chynyddu'r llwyth gwaith.

Cymerwch tua 20 munud.
Ar 6l y sesiwn:

sicrhewch fod pob aelod o'r gnwp yn cael copi o'r rhestr y cytunwyd
arni cyn gynted a phosibl

os yw'n briodol, rhannwch y syniadau a gynigwyd gyda’r uwch dim
rheoli/athrawon eraill/penaethiaid adrannau fel rhan o ddull ysgol
gyfan.

Ysgogiadau effeithiol yn yr ysgol ar gyfer ysgrifennu

Mewn parau neu grwpiau bychain, gofynnwch i aelodau’r grwp
restru’r ysgogiadau ysgrifennu mwyaf effeithiol yn yr ysgol, yn eu barn
nhw. Dylai'r parau adrodd yn 6l i'r grwp cyfan ar 6l tua 15 munud i
sbarduno trafodaeth rhwng y grwp cyfan.

Cymharwch y canfyddiadau a'r rhestr ar Daflen 2.2 a thrafodwch
unrhyw wahaniaethau, hepgoriadau neu ychwanegiadau.

Gofynnwech i bob aelod o'r grwp argymell un ysgogiad sydd wedi
gweithio’n arbennig o dda iddyn nhw a’u dysgwyr. Fel grivp, ystyriwch
y syniadau hyn ac anogwch yr athrawon i roi cynnig ar rywbeth
newydd yn ystod yr wythnos nesaf.

Awgrymwch rannu arferion/adnoddau/syniadau effeithiol ymhellach fel
elfen reolaidd o gyfarfodydd staff/adrannol yn y dyfodol.

Cymerwch tua 20 munud, neu fwy os yw'r syniadau’n llifo. Fel
arweinydd y grwp, bydd yn rhaid i chi fwrw amcan faint o amser sydd
ei angen ar gyfer y gweithgaredd hwn.



Tasg 3

Defnyddio adnoddau allanol

Bydd lleoliad eich ysgol yn pennu, i ryw raddau, natur yr adnoddau
allanol y gallech eu defnyddio i ysgogi syniadau ar gyfer gwaith
ysgrifennu ar draws y cwricwlwm. Gall pobl, lleoedd a phethau fod yn
ysbrydoliaeth a byddwch chi'n gwybod beth neu bwy sydd ar gael yn
eich ardal chi.

Un ai mewn parau neu fel gweithgaredd griwp cyfan, rhestrwch:

bobl leol a allai ymweld a'r ysgol neu wahodd eich dysgwyr i'w
canolfannau i drafod eu diddordebau/hanes/sefydliadau penodol a
nhw (e.e. yr heddlu, diffoddwyr tan, swyddogion yr eglwys, nyrsys,
perchnogion siopau, aelodau o gymdeithasau hanes lleol, ac ati)
rhannau diddorol o'ch tref neu bentref neu gymdogaeth leol y
gallech ymweld a nhw gyda’ch dysgwyr

casgliadau o gelf, crefft neu arteffactau mewn amgueddfeydd,
orielau neu adeiladau hanesyddol lleol

cyfleoedd ar gyfer drama trwy ymweld a theatrau neu leoliadau sy'n
cynnig gweithgareddau

cyfleoedd i werthuso cynnyrch — cymharu gwahanol fwydydd,
profion blasu ac ati yn gysylltiedig a chynhyrchion a dulliau
cynhyrchu lleol

cyfleoedd a gynigir gan eich llyfrgell leol neu wasanaeth llyfrgell yr
ysgol

awduron proffesiynol y mae eu gwaith yn boblogaidd gyda‘ch
dysgwyr ac, yn ddelfrydol, a allai fod wedi'u hargymell i chi gan
gydweithwyr mewn ysgol arall. Gallai'r rhain fod yn awduron llyfrau
am yr ardal leol, er enghraifft, neu awduron ffuglen

unrhyw beth arall sy’n unigryw i’ch ardal chi a allai ysbrydoli
ysgrifennu da.

Cymerwch tua 20 munud.

Tasg 4

Annog dysgwyr ag anghenion dysgu ychwanegol

Mae angen annog a chefnogi pob dysgwr i wella ei sgiliau ysgrifennu;
bydd angen anogaeth a chymorth ychwanegol ar y rhai sydd ag
anghenion dysgu ychwanegol. Mae'n hanfodol i athrawon sicrhau eu
bod yn diwallu anghenion pob un o'r dysgwyr yn eu dosbarthiadau.
Fel grwp, ystyriwch sut y cynorthwyir y dysgwyr canlynol yn eich
ysgol(ion) chi:

y rhai sydd ag anghenion addysgol ychwanegol, gan gynnwys
dyslecsia

y rhai sydd a gallu gwybyddol ond sydd angen cymorth technegol,
e.e. dysgwyr ag anableddau corfforol neu’r rhai ar y sbectrwm
awtistig sydd a rhai anawsterau echddygol

y rhai sy’n tangyflawni

y rhai hynny y mae’r Gymraeg/Saesneg yn iaith ychwanegol iddyn
nhw

y rhai sy'n alluog ac yn ddawnus.

Pa strategaethau y gellid eu defnyddio i gynorthwyo'r dysgwyr hyn i
wella eu sgiliau ysgrifennu?

Edrychwch ar Daflen 2.3 ac ystyriwch y sylwadau a nodir arni.
Cymerwch tua 15 munud.

Mae Atodiad 2 yn darparu rhai cyfeiriadau defnyddiol.



Taflen 2.1

Yr amgylchedd dysgu

Bydd ystafell ddosbarth sydd a'r nod o ysgogi dysgwyr i fod yn awduron yn
cynnwys toreth o ddeunydd ysgrifennu gwahanol gan gynnwys y canlynol.

Amrywiaeth eang o destunau llenyddol ac anllenyddol y gellir eu
defnyddio fel modelau i ddangos nodweddion gwahanol fathau o ysgrifennu,
megis:

taflenni gwybodaeth — gwybodaeth i dwristiaid, addysg iechyd, llyfrynnau
teithio, ac ati

ysgrifennu cyfarwyddiadol — ryseitiau, llawlyfrau cyfarwyddyd, ac ati
hysbysebion

apeliadau elusennol

papurau newydd, cylchgronau, comics, nofelau graffig ac erthyglau
cyfeirlyfrau — geiriaduron, thesawrysau, gwyddoniaduron, cyfeirlyfrau ffon,
llyfrau ‘pwnc’

adnoddau TGCh — gwefannau, negeseuon e-bost, blogiau

nofelau, straeon byrion, mythau a chwedlau

barddoniaeth — clasurol, cyfoes, doniol, mewn amrywiaeth o ffurfiau
testunau drama sy'n briodol i'r grwp oedran

adnoddau o wahanol ddiwylliannau ar gyfer dysgwyr y mae'r
Gymraeg/Saesneg yn iaith ychwanegol iddyn nhw

enghreifftiau o ysgrifennu o bob rhan o'r cwricwlwm, sy'n briodol i wahanol
bynciau, gan dynnu sylw at strwythurau, nodweddion a geirfa allweddol.

Casgliadau a gynhyrchwyd gan ddysgwyr, er enghraifft:

ryseitiau

adroddiadau

taflenni gwybodaeth

geiriau sy'n dilyn patrymau sillafu penodol
geiriau yn hytrach na... ('neis’, ‘'meddai’, ac ati)
eu straeon byrion gorau

agoriadau effeithiol i straeon

disgrifiadau effeithiol.

Arddangosfa sy’'n dathlu gwaith gorau’r dysgwyr, a newidir yn rheolaidd.

Cymorth cwricwlwm fel rhan o'r arddangosfa a ddefnyddir/y cyfeirir ato yn
rheolaidd gan athrawon. Er enghraifft, posteri a gynhyrchwyd gan y dysgwyr
sy'n amlinellu:

sut i fod yn bartner ymateb da
cwestiynau i'w gofyn cyn ysgrifennu
nodweddion gwahanol fathau o destunau.

Uned 2

Taflen 2.1 (parhad)

Deunydd ysgogi sy'n ymwneud a'r pwnc neu'r dasg gyfredol:

lluniau

arteffactau

cyflwyniadau ar fwrdd gwyn rhyngweithiol
offer clywedol gyda CDau, DVDau ac ati priodol
muriau geiriau.

Adnoddau TGCh digonol i alluogi dysgwyr i greu testunau, gan gyfuno print,
delweddau a seiniau, gan gynnwys:

cyfrifiaduron

meddalwedd

bwrdd gwyn rhyngweithiol
camera digidol
radio/chwaraewr CDau
mynediad at y rhyngrwyd.

Trefnu’r dosbarth mewn modd sy’'n golygu y gellir ffurfio gwahanol grwpiau ar
gyfer amrywiaeth o dasgau. Bydd hyn yn cynnwys:

gwaith dosbarth cyfan ar gyfer gweithgareddau megis ysgrifennu ar y cyd
gwaith grwp gyda chyfraniad yr athro/athrawes, megis sesiynau ysgrifennu
dan arweiniad

gwaith mewn parau, megis cyfle i rannu a mireinio syniadau, cadarnhau
dealltwriaeth, rhoi enghreifftiau, ac ati

gwaith mewn grwpiau bach, a bennwyd gan yr athro/athrawes yn aml, i
drafod materion cyn ysgrifennu amdanyn nhw

grwpiau cyfeillion i drafod a chynllunio, e.e. prosiect menter a fydd yn
cynnwys peth gwaith ysgrifenedig

gwaith unigol gyda chefnogaeth, o bosibl gan gynorthwy-ydd dysgu.

Uned 2

Taflen 2.2

Ysgogiadau effeithiol yn yr ysgol ar gyfer ysgrifennu

Mae'r rhestr ar Daflen 2.1 eisoes wedi darparu llawer o syniadau ar gyfer
adnoddau yn yr ystafell ddosbarth, ond bydd gan rai ohonyn nhw oblygiadau
ariannol sylweddol i gyllidebau ysgolion. Bydd angen cynllunio’n ofalus dros
amser er mwyn darparu amrywiaeth dda o adnoddau ym mhob ystafell
ddosbarth yn eich ysgol(ion). Fodd bynnag, nid oes angen i lawer o’'r adnoddau
fod yn rhy ddrud. Mae'r rhain yn cynnwys:

llyfrau a chasgliadau a gynhyrchwyd gan y dysgwyr

arddangosfeydd o'r gwaith gorau

deunydd cefnogi’'r cwricwlwm

casgliadau o destunau anllenyddol a ddarparwyd gan ddysgwyr neu athrawon
o'r byd y tu allan i'r ysgol, gan gynnwys taflenni, papurau newydd, cylchgronau,
rhaglenni, ac ati. Gellid casglu’r rhain mewn bocs priodol i'w defnyddio pan fo
hynny'n briodol

catalogau, llyfrynnau, Yellow Pages

y rhyngrwyd.

Os bydd dysgwyr yn cymryd rhan yn y gwaith o gasglu adnoddau o'r fath
byddan nhw’'n fwy tebygol o ddangos diddordeb yn yr ysgrifennu sydd o’u
cwmpas yn y byd y tu allan i'r ysgol a'i ddefnyddio i gefnogi eu gwaith
ysgrifennu eu hunain.

Pobl yn yr ysgol

Arbenigedd a gwaith cynllunio cwricwlwm arbenigwyr pwnc eraill
Bydd arbenigwyr mewn hanes, daearyddiaeth, cerddoriaeth, celf a dylunio,
dylunio a thechnoleg, drama a phynciau eraill yn ffynhonnell syniadau da ar gyfer
deunydd ysgogi priodol sy’'n ymwneud a phwnc, awyrgylch neu gyfnod penodol.
Bydd yn ddefnyddiol i athrawon Cymraeg a/neu Saesneg fod yn ymwybodol o
bwyslais y cwricwlwm ym mhynciau ei gilydd yn ogystal a phynciau eraill ar
gyfer gnwp penodol o ddysgwyr fel y gellir cynllunio gwaith cysylltiedig —
efallai trwy ystyried y ffurf, yr amrywiaeth neu’r math o ysgrifennu y gallai
dysgwyr ei ddefnyddio i ddangos yr hyn y maen nhw’'n ei ddysgu mewn
pynciau eraill (gweler Uned 5). Ni fydd hyn yn broblem mewn ysgol gynradd,
ond bydd angen cydweithio mwy cynlluniedig rhwng adrannau mewn ysgol
uwchradd, fel yr anogir yn Manteisio i’r eithaf ar ddysgu: Gweithredu’r
cwricwlwm diwygiedig (Llywodraeth Cynulliad Cymru, 2008).
Llyfrgellydd yr ysgol a fydd yn gallu darparu cymorth ac adnoddau pwysig.

Ymwelwyr ag ysgolion a allai gynnig cymorth:
cwmniau Theatr mewn Addysg
ymweliadau gan arbenigwyr neu gynrychiolwyr sefydliadau
rhieni/gofalwyr, teidiau a neiniau, cyn-ddisgyblion
awduron sy’'n ymweld (fel rhan o gynllun Awduron ar Daith yr Academi)
ymweliadau gan enwogion o fyd chwaraeon neu bobl enwog leol
cysylltiadau busnes neu entrepreneuriaeth lleol gan gynnwys sefydliadau
megis Gyrfa Cymru
gwyddonwyr o ddiwydiannau lleol. Uned 2

Taflen 2.3

Annog dysgwyr ag anghenion ychwanegol

Dysgwyr a dyslecsia/anawsterau dysgu penodol

Efallai y bydd angen annog dysgwyr o’r math hwn i ganolbwyntio ar yr hyn y
gallan nhw ei wneud a chanolbwyntio ar eu meysydd cryfaf i osgoi a goresgyn
trafferthion. Drwy addysgu sensitif, gellir defnyddio gweithgareddau ysgrifennu
hefyd i atgyfnerthu dysgu sy’'n gysylltiedig a phrosesu sain, gwahaniaethu
gweledol a gramadeg/cystrawen, gan fynd i'r afael a meysydd dethol yn
systematig er mwyn osgoi gorlethu’r dysgwr. Efallai y bydd gan rai dysgwyr
anawsterau o ran cofio, felly gall fod yn fuddiol i ddarparu cymorth gweledol ar
gyfer cynllunio, dilyniannu a threfnu tasgau a syniadau’n ddefnyddiol. Efallai y
bydd rhai yn araf neu’n methu ffurfio llawysgrifen ac y bydd ganddyn nhw
anawsterau o ran cyfeirioldeb. Yn gyffredinol, ni ddylid gofyn i ddysgwyr gopio
testun, a dylid cynnig dewisiadau llafar lle bo'n briodol. Gallai cymorth
cyfeillio/cyfoedion fod o gymorth pan fydd yn rhaid i ddysgwyr ddarllen eu
gwaith yn uchel, ac ati. Dylid annog dysgwyr i ddatblygu strategaethau ar gyfer
gweithio’'n annibynnol gan ystyried eu dewisiadau eu hunain o ran cynllun,
lliwiau, cyferbyniad, ac ati. Defnyddir technoleg yn gynyddol i gefnogi
amrywiaeth o weithgareddau, gan gynnwys cynhyrchu gwaith ysgrifenedig
mewn fformatau deniadol. Mae rhestr o feddalwedd ddefnyddiol ar gael ar
wefannau Cymdeithas Dyslecsia Prydain a Chymdeithas broffesiynol athrawon
myfyrwyr ag anawsterau dysgu penodol (Patoss) — gweler Atodiad 2.

Dysgwyr y mae’r Gymraeg neu’r Saesneg yn iaith ychwanegol iddyn
nhw

Yng Nghymru, siaredir 98 o ieithoedd gan o leiaf 8,000 o blant ochr yn ochr a'r
Gymraeg a’'r Saesneg ac mae angen i ni fanteisio’n llawn ar y ffaith hon. Mae
cryn dipyn o dystiolaeth ymchwil ar gael sy’'n dangos bod gan ddysgwyr sy'n
siarad mwy nag un iaith fwy o allu i ddefnyddio a dysgu iaith yn gyffredinol.
Mae cefnogi datblygiad defnydd dysgwr o iaith y cartref yn ogystal a'r Gymraeg
a/neu’r Saesneg yn cynnig llawer o fanteision ac fe all wella llythrennedd a
dealltwriaeth. Mae angen i ysgolion fanteisio ar amrywiaeth ddiwylliannol ac
ieithyddol dysgwyr fel bod profiad pob dysgwr ar draws y cwricwlwm yn cael ei
gyfoethogi.

Er hynny, mae angen i athrawon ystyried rhai materion penodol:

gallai dysgwyr sydd wedi dysgu darllen/ysgrifennu mewn iaith arall fod a
pherthynas wahanol rhwng sain a symbol, ac mae’n bosibl felly y byddan
nhw'n ei chael hi'n anodd gwahaniaethu rhwng gwahanol seiniau. Gallai hyn
effeithio ar sillafu er nad yw’'n arwydd o anawsterau clyw na lleferydd

mae atalnodi mewn ysgrifennu yn dangos goslef, seibiannau, ac ati, felly mae
dealltwriaeth yn dibynnu i raddau ar ddatblygiad patrymau lleferydd yn'y
Gymraeg a/neu Saesneg

diwylliant sy’'n pennu’r ffiniau rhwng gwahanol fathau o ysgrifennu. Bydd ar
ddysgwyr o gefndiroedd diwylliannol eraill angen cymorth gyda strwythur,
trefn, nodweddion gramadegol, ac ati.

Taflen 2.3 (parhad i)

Sylwer: Mae gan ddysgwyr dwyieithog yng Nghymru yr un manteision a'r rhai a
ddisgrifir uchod. Os byddan nhw'n dysgu sgil trwy gyfrwng un iaith yna gallan
nhw drosglwyddo’r sgil hwnnw i'w hail iaith, ac yn sicr gallan nhw ei drafod yn
y ddwy iaith. Mae llawer o ddysgwyr yn dangos sgiliau aruthrol pan fyddan
nhw’n darllen mewn un iaith, yn cyfieithu'n feddyliol ac yn defnyddio eu hail
iaith i siarad neu ysgrifennu mewn ymateb — digwyddiad cyffredin mewn
ysgolion cyfrwng Cymraeg/dwyieithog lle y mae adnoddau’n aml drwy gyfrwng
y Saesneg. Mae angen cydnabod a datblygu sgiliau o'r fath. Ceir trafodaeth
bellach ynglyn a'r materion hyn yn Datblygu Illythrennedd deuol: Papur trafod
Estyn (Estyn, 2002).

Dysgwyr a chyrhaeddiad isel

Dros y blynyddoedd diwethaf, mae rhai rhaglenni ymyrryd liwyddiannus a
gefnogwyd gan Sgiliau Sylfaenol Cymru, Llywodraeth Cynulliad Cymru ac
awdurdodau lleol, wedi cynorthwyo dysgwyr i ddatblygu eu sgiliau darllen a
sillafu. Mae'r rhain yn cynnwys rhaglenni Adfer Darllen a Dal i Fyny. Fodd
bynnag, ceir llai o raglenni cymorth i gynorthwyo dysgwyr i wella eu sgiliau
ysgrifennu ehangach, er y gall ansicrwydd ym maes ysgrifennu effeithio ar allu
dysgwr i ddysgu a chyfyngu ar ei berfformiad ym mhob maes o’r cwricwlwm.
Gall dysgwyr a chyrhaeddiad isel, yn enwedig bechgyn, ddigalonni oherwydd
gwallau technegol a threfnu mewn gwaith ysgrifenedig os nad ydyn nhw’'n
gwybod sut i'w cywiro. Mae’'n hanfodol i ddysgwyr o'r fath gael cyfle i:

ddefnyddio sgwrs er mwyn datblygu syniadau ar lafar

ymarfer a threfnu eu syniadau cyn ysgrifennu gan ddefnyddio fframweithiau
siarad, partneriaid siarad, ac ati

derbyn cymorth penodol sy’'n gysylltiedig a’'u hanghenion unigol

cwblhau tasgau ysgrifennu strwythuredig a phwrpasol sydd wedi‘u hegluro’n
glir

canolbwyntio’n systematig ar feysydd megis sillafu, gan nodi eu mannau
gwan eu hunain a chael cymorth i ddeall sut i wella

defnyddio technoleg i'w hysgogi eu hunain ac annog awydd i gyfathrebu ag
eraill mewn cyd-destunau perthnasol.

Mae gan Sqiliau Sylfaenol Cymru ystod eang o ddeunyddiau i gefnogi dysgwyr a
chyrhaeddiad isel. Gweler Atodiad 2 am fanylion.

Dysgwyr mwy galluog a thalentog

Mae tueddiad mewn llawer o ysgolion i athrawon fodloni os yw dysgwyr yn
cyrraedd y lefel ddisgwyliedig ar gyfer eu hoedran. Mae hyn yn golygu, fodd
bynnag, nad yw rhai dysgwyr mwy galluog a thalentog yn cael eu hymestyn yn
ddigonol a’u bod yn gorffwys ar eu rhwyfau yn hytrach na chyflawni eu
potensial. Mae ar ddysgwyr o'r fath angen profiadau dysgu estynedig i'w
cyfoethogi o ddydd i ddydd, a bydd ysgrifennu’n rhan o'r profiadau hyn neu’n
ganlyniad iddyn nhw yn aml.

Uned 2

35



Taflen 2.3 (parhad ii)

Nod y pecyn o ddeunyddiau a gyhoeddwyd yn ddiweddar — Cefnogi uwch
sqgiliau llythrennedd dysgwyr (Llywodraeth Cynulliad Cymru, 2009) (mae dogfen i
enghreifftio sgiliau yn y Saesneg hefyd — Supporting learners’ higher-order
literacy skills) yw tynnu sylw athrawon ysgolion uwchradd at y sefyllfa hon a'u
hannog i dargedu dysgwyr galluog yn benodol er mwyn codi disgwyliadau a
gwella eu cyrhaeddiad. Mae'r ddogfen yn cynnwys enghreifftiau o ddarllen ac
ysgrifennu dysgwyr ar Lefelau 7, 8 a Pherfformiad Eithriadol. Bydd cyhoeddiad
tebyg, yn canolbwyntio ar sgiliau llythrennedd uwch ar draws y cwricwlwm, yn
cael ei anfon at ysgolion yn nhymor y Pasg 2010. Mae Atodiad 2 yn darparu
cyfeiriadau a gwefannau perthnasol, gan gynnwys manylion y Gymdeithas
Genedlaethol ar gyfer Plant Galluog mewn Addysg (NACE) sy’'n cyhoeddi
canllawiau yn ymwneud a dysgwyr mwy galluog.

Un strategaeth sydd wedi bod yn boblogaidd ac yn effeithiol yng Nghymru yn
ystod y blynyddoedd diwethaf yw sefydlu Sgwadiau ‘Sgwennu’r Ifainc mewn
rhai ALlau. Mae'r rhain yn galluogi awduron dawnus i gyfarfod a dysgwyr sydd
yr un mor fedrus ac i weithio gyda nhw dan arweiniad awdur proffesiynol (yn yr
un ffordd ag y bydd y rhai sydd & dawn mewn chwaraeon yn cyfarfod i gael
hyfforddiant ychwanegol gan arbenigwr). Trefnir y cynllun gan yr Academi yng
Nghaerdydd ac mae manylion ar gael wrth we-lywio drwy’r adrannau Sgwadiau
‘Sgwennu'r Ifainc ar wefan yr Academi yn www.academi.org

Trafodwch a oes grwp o'r fath yn bodoli yn eich ALl chi. (Byddwch chi, fel
arweinydd y grwp wedi gwneud rhywfaint o waith ymchwil ac yn gallu rhoi
arweiniad i'r grnwp.) Os oes grwp o’r fath yn bodoli, a yw'ch dysgwyr yn cymryd
rhan ynddo? Os nad oes un yn bodoli, a allai fod yn bosibl/dymunol/ymarferol
ymuno a chynllun sydd eisoes wedi'i sefydlu neu sefydlu un eich hun? Ceisiwch
wneud penderfyniad ynglyn a'r ffordd ymlaen. Er enghraifft, os bydd angen i chi
gysylltu a’ch ymgynghorydd/Swyddog ALl, sicrhewch fod rhywun yn cytuno i
wneud hynny a mynd a’'r mater ymhellach.

Er hynny, mae’'n bwysig peidio ag ystyried gwaith ‘y tu allan i oriau arferol’ fel
rhywbeth i ddisodli gweithgareddau i gyfoethogi ac ymestyn y profiadau dysqu y
mae angen iddyn nhw ddigwydd mewn ysgolion o ddydd i ddydd i ymestyn hyd
a lled y gwaith ar gyfer dysgwyr mwy galluog a dawnus a rhoi cyfleoedd ar
gyfer dysgu annibynnol.

Nod:

Amser:

Paratoi:

Adnoddau:

Addysgu wrth ysgrifennu, gan ganolbwyntio ar ddangos ac archwilio’r
penderfyniadau y mae awduron yn eu gwneud wrth gyfansoddi yn hytrach
nag addysgu trwy gywiro.

1212 awr
Darllenwch Uned 3 i gyd ac ymgyfarwyddo a'r prosesau a ddisgrifir,

Dewiswch bwnc priodol ar gyfer y sesiwn ysgrifennu ar y cyd gyda‘ch
cydweithwyr. Penderfynwch ar yr agweddau ymarferol o wneud hyn (e.e. ar
fwrdd, uwch daflunydd, bwrdd gwyn rhyngweithiol neu ffyrdd eraill) a
sicrhewch fod yr offer ar gael ac yn gweithio.

Defnyddiwch Daflen 3.2 fel pwnc y sesiwn ysgrifennu dan arweiniad. Yn
ddelfrydol, dylid rhoi'r daflen ar ddarn mawr o bapur, maint A3 o leiaf, fel y
gellir gwneud anodiadau ynglyn a ffyrdd o wella’r gwaith. Paratowch
ddigon o enghreifftiau ar gyfer o leiaf un copi rhwng dau unigolyn; gyda
chopi i bob un yn ddelfrydol.

Gwnewch gopiau o Daflenni 3.1 a 3.3.
Yr offer a ddewiswyd ar gyfer y sesiwn ysgrifennu ar y cyd.
Copiau o waith ysgrifennu ar gyfer y sesiwn ysgrifennu dan arweiniad.

Copiau o Daflenni 3.1 a 3.3 ar gyfer pob aelod o'r grivp.

Crynodeb o'r tasgau

Tasg 1: Ysgrifennu ar y cyd
Tasg 2: Ysgrifennu dan arweiniad
Tasg 3: Gweithredu un strategaeth



Tasg 1

Cyflwyniad

Y ddwy strategaeth a ddisgrifir yma yw'r ffyrdd gorau o fodelu'r
broses ysgrifennu gyda dysgwyr. Maen nhw'n cynnwys addysgu wrth
ysgrifennu, canolbwyntio ar ddangos ac archwilio’r penderfyniadau y
mae awduron yn eu gwneud yn ystod y broses gyfansoddi. Mae hyn
yn llawer mwy cadarnhaol ac effeithiol na’r dull addysgu trwy gywiro
a ddefnyddir yn gyffredin.

Os bydd yr hunan-gwestiynu sy’'n ganolog i'r strategaethau hyn yn
cael ei sefydlu ym meddyliau dysgwyr trwy ysgrifennu ar y cyd ac
ysgrifennu dan arweiniad rheolaidd, yna mae’n hynod debygol y
bydd y dysgwyr eu hunain, wrth ysgrifennu’n annibynnol, yn
defnyddio’r un dulliau ac yn mynd trwyddyn nhw yn eu meddyliau

wrth iddyn nhw gyfansoddi a gwella eu gwaith ysgrifennu eu hunain.

Ysgrifennu ar y cyd

Sicrhewch fod aelodau’r griwp yn eistedd fel eu bod yn gallu gweld yr
offer rydych wedi'i ddewis ar gyfer y sesiwn ysgrifennu ar y cyd.

Esboniwch mai strategaeth yw ysgrifennu ar y cyd sy'n arafu'r broses
ysgrifennu ac sy'n dangos ac yn modelu i ddysgwyr y ffordd y mae
angen i awdur feddwl. Mae hyn yn digwydd ar 6l gwneud y
penderfyniadau cychwynnol am y pwnc ysgrifennu. Gellir gwneud hyn
mewn un o ddwy ffordd: trwy arddangosiad gan yr athro/athrawes i
gychwyn ac yna gyda'r athro/athrawes fel ysgrifennydd yn nodi
awgrymiadau gan y dosbarth, pan fyddan nhw’'n gyfarwydd a’r broses
ysgrifennu.

Dylid defnyddio’r ddwy broses ar wahan yn y dosbarth, yn enwedig
gyda dysgwyr ifanc neu’r rheiny sydd a sgiliau llythrennedd llai cadarn
a fydd angen yr elfen arddangos yn benodol. Fodd bynnag, yn'y
sefyllfa hon, gyda grwp o athrawon, mae’n ddoeth cyfuno’r ddwy
broses, gan gychwyn gydag arddangosiad ond caniatau i'r gnivp
ymuno a’r gwaith yn raddol tra eich bod chi’'n cyflawni swyddogaeth
ysgrifennydd.

Cyhoeddwch bwnc/teitl y gwaith ysgrifenedig rydych yn bwriadu ei
wneud a chynhaliwch y sesiwn. Bydd angen i chi ymddwyn fel pe bai
dosbarth o'ch blaen.

Dechreuwch drwy arddangos: dechreuwch ysgrifennu, gan gwestiynu
eich hun yn uchel ynglyn a'r hyn rydych yn ei wneud a sicrhau bod y
broses o feddwl! yn eglur. Er enghraifft, os byddwch yn dewis stori,
efallai y byddech yn gofyn y canlynol i‘ch hun ac yn ateb yn uchel cyn
nodi rhywbeth yn ysgrifenedig:

Ar gyfer pwy rydw i'n ysgrifennu?

Pam rydw i'n ysgrifennu?

Pa fath o ysgrifennu fydd hyn?

Pa naws yr wyf yn dymuno ei greu?

Pwy neu beth fydd testun fy stori?

Sut bydd y stori'n cychwyn er mwyn hoelio sylw’r darllenwr?

.acyny blaen.

Os byddwch yn dewis adroddiad (er enghraifft, ar agweddau'r dysgwyr
at ginio ysgol) gallech ofyn:

Pwy fydd yn darllen yr adroddiad?

Beth yw ei nod?

Pa fath o iaith fyddai'n briodol i'w defnyddio?
Sut bydd yr adroddiad yn cael ei strwythuro?

Wrth i'r grwwp ddechrau trafod, caniatewch iddyn nhw wneud
awgrymiadau — ystyriwch nhw ac yna penderfynwch ba rai i'w
defnyddio, gan gyflawni swyddogaeth ysgrifennydd bellach ar gyfery
dosbarth er y byddwch yn parhau i arwain y broses a’r cynnwys.
Gofynnwch i aelodau’r griwp ddrafftio’r gwaith ysgrifennu ar lafar trwy
ymarfer brawddegau a gwahodd y lleill i'w ‘gwella’ cyn i chi eu
hysgrifennu. Arbrofwch gyda gwahanol strwythurau i'r brawddegau a
gwahanol gysyllteiriau. Parhewch i ddatblygu'r gwaith ysgrifennu, gan
ddangos y broses ddrafftio trwy ail-ddarllen pob adran wrth i chi fynd
yn eich blaen, gan ofyn a ellid ei gwella — gyda gair mwy priodol,
manylion disgrifiadol ychwanegol, trwy aildrefnu’r geiriau, ychwanegu
lleferydd uniongyrchol, cofnodi’r dystiolaeth a gasglwyd, ac ati.

Parhewch tan eich bod wedi sefydlu’r broses. Byddwch yn ofalus: gellir
cael llawer o hwyl yn gwneud hyn ac mae’n rhaid i chi fod yn
ymwybodol o'r amser (dim mwy nag 20 munud yn ddelfrydol).

Trafodwch y strategaeth hon fel gnwp, pa un a yw aelodau’r grivp
eisoes yn ei defnyddio neu efallai y bydden nhw yn fodlon ei defnyddio
yn y dyfodol. Os yw rhai athrawon eisoes yn ei defnyddio, gellid tybio y
byddan nhw o'r farn ei bod yn ddefnyddiol, felly gofynnwch iddyn
nhw rannu eu profiadau o'r strategaeth gyda’r gnip.

Ystyriwch y sylwadau ar Daflen 3.1 gyda’ch gilydd.

Cymerwch tua 25 munud (h.y. cyfanswm o 45 munud ar ysgrifennu ar
y cyd).



Tasg 2

Ysgrifennu dan arweiniad

Dosbarthwch gopiau o Daflen 3.2 ar dudalennau A3. Mae'r
camgymeriadau yn y darn hwn yn amlwg iawn ond serch hynny, dylen
nhw arwain at drafodaeth ddiddorol am y ffyrdd gorau o symud y
dysgwr hwn yn ei flaen. Yn dibynnu ar faint y grivp, gofynnwch i'r
aelodau weithio mewn grwpiau o bump neu chwech. Mae'n rhaid i un
aelod gyflawni swyddogaeth arweinydd y griwp/yr athro neu'r
athrawes.

Bydd aelodau’r grwp yn efelychu gwaith gyda grwpiau bychain mewn
ystafell ddosbarth lle y mae’r athro/athrawes yn gweithio gydag
uchafswm o bum dysgwr un ai ar yr un darn o waith neu, gydag
ysgrifenwyr mwy profiadol, ar ddarn gwahanol y daethpwyd ag ef gan
bob aelod o'r grnwp. Mae’r math hwn o waith yn cyd-fynd yn dda a'r
holl athroniaeth sy’'n ymwneud ag asesu ar gyfer dysgu, h.y. rhannu
gydag awdur sut y gellir gwella darn o waith, ac mae’n ffordd
werthfawr o gyfnerthu'r dull hwnnw o feddwl.

Dilynwch y drefn hon:

Darllenwch y darn cyfan yn uchel i'r gnivp.

Ystyriwch bob brawddeg/paragraff a thrafodwch sut y gellid ei
gwella er mwyn egluro’r ystyr, yn yr un ffordd ag y trafodwyd yn yr
adran ar ysgrifennu ar y cyd. Ceisiwch annog pob aelod o'r grivp i
gyfrannu at y trafodaethau.

Edrychwch ar y darn yn ei gyfanrwydd — ydy e'n eglur? Ydy'r
syniadau/digwyddiadau/paragraffau yn y drefn briodol? A fyddai
unrhyw aildrefnu’n gwneud yr ystyr yn fwy eglur?

Fel ail gam, ystyriwch gywirdeb y darn o ran sillafu ac atalnodi.
Gwnewch anodiadau ar y dudalen A3 er mwyn cofnodi'r hyn
rydych wedi'i drafod ac wedi cytuno a fydd yn gwella’r darn.

Ar 6l gwella’r darn, trafodwch gyda’r grwp fanteision ac anfanteision
posibl y strategaeth hon ac ystyriwch y sylwadau ar Daflen 3.3.

Cymerwch gyfanswm o tua 45 munud.

Tasg 3

Gweithredu un strategaeth

Mae'r ddwy strategaeth a ystyriwyd yn ystod y sesiwn hon, sef
ysgrifennu ar y cyd ac ysgrifennu dan arweiniad, yn elfennau pwysig o
addysgu ysgrifennu. Mae'r elfennau ymarferol a manwl hyn yn aml yn
absennol o'n hystafelloedd dosbarth. Mae'r strategaethau hyn yn
berthnasol i ysgrifenwyr o bob gallu a dylen nhw fod yn rhan o gyfres
o ddulliau addysgu pob athro/athrawes. Gellir eu haddasu’n hawdd ar
gyfer pob dysgwr ar draws Cyfnodau Allweddol 2 a 3 a'r tu hwnt.

Anogwch athrawon i ystyried:

Fydd y strategaethau hyn yn cynorthwyo fy nysgwyr?
Ym mha ffyrdd y byddan nhw’'n cael budd ohonyn nhw?
Pa mor aml y dylwn i ddefnyddio’r strategaethau hyn?
Pryd y dylwn i ddechrau defnyddio ysgrifennu ar y cyd?
Sut gallaf drefnu fy nosbarth er mwyn ysgrifennu dan
arweiniad?

Eglurwch fod angen ymsefydlu'r prosesau hyn fel rhan o’r drefn
arferol, ond na fyddan nhw'n llwyddo dros nos o anghenraid ac y bydd
athrawon a dysgwyr yn gwella eu technegau trwy ymarfer.

Cymerwch faint bynnag o amser sydd ei angen/sydd ar gael. Ceisiwch
annog yr athrawon i ymrwymo eu hunain i o leiaf un o'r strategaethau
hyn — ysgrifennu ar y cyd yn ddelfrydol — cyn eich cyfarfod nesaf.



Taflen 3.1

Ysgrifennu ar y cyd

Mae ysgrifennu ar y cyd yn cyfeirio at gyfansoddi fel dosbarth cyfan. Gan fod
ysgrifennu’n weithgaredd preifat a phersonol, mae dod o hyd i strategaeth
addysgu sy’'n ymyrryd ar yr adeg ysgrifennu yn her, ond mae ysgrifennu ar y cyd
yn llwyddo i wneud hyn. Mae'n gwneud y broses anweledig a ddefnyddir gan
ysgrifenwyr da yn amlwg i'r rhai nad ydyn nhw yn ysgrifennu cystal. Mae hefyd
yn mynd yn groes i'r gred mai ras gan metr yw ysgrifennu. Mae gofyn am fyfyrio
a diwyagio.

Mae pedair techneg addysgu gyffredinol y gellir eu defnyddio yn ystod sesiwn
ysgrifennu ar y cyd i gynorthwyo dysgwyr i symud tuag at fwy o annibyniaeth,
er eich bod wedi cymryd rhan mewn dwy ohonyn nhw yn unig yn ystod y
sesiwn. Y technegau hyn yw:

arddangosiad gan yr athro/athrawes

yr athro/athrawes yn ysgrifennu

cyfansoddi a chymorth, gan ddefnyddio byrddau gwyn unigol a
chanolbwyntio’n bendant ar amcan penodol y wers. Caiff y dysgwyr
weithio’n unigol neu mewn parau gan ddangos eu penderfyniadau ar eu
byrddau gwyn fel bod y dosbarth yn gallu dewis yr awgrymiadau mwyaf
priodol i'w hychwanegu at gyfansoddiad y dosbarth. Anogwch y dysgwyr i
esbonio pam fod yn well ganddyn nhw un awgrym nag un arall

yr athro/athrawes yn dilyn polisi o beidio a chodi llaw, gan gyfeirio cwestiynau
sy'n briodol i anghenion dysgu'r dysgwyr unigol er mwyn sicrhau bod
dysgwyr o bob gallu yn rhan o’r drafodaeth.

Mae gweithio yn y modd hwn yn galluogi’r athro/athrawes i sicrhau bod pob
dysgwr yn cymryd rhan ac i benderfynu pwy sydd angen cymorth pellach, yn
unigol neu drwy sesiwn grip ddilynol o ysgrifennu dan arweiniad.

Nodweddion allweddol ysgrifennu ar y cyd
Wrth ysgrifennu ar y cyd, mae’n bwysig:

cytuno gyda’r dosbarth ar sut y bydd cynulleidfa a diben y dasg
ysgrifennu’n pennu’r strwythur, arddull, naws, y nodweddion gramadegol a'r
cynnwys

defnyddio amcanion penodol o'r gwaith ar lefel testun, brawddeg neu
eiriau y mae'r wers yn canolbwyntio arno, e.e. ysgrifennu disgrifiadol, ehangu
brawddegau, defnyddio comas, defnyddio’r amser gorffennol mewn
adroddiad

ymarfer brawddegau cyn eu hysgrifennu. Yn y modd hwn, mae dysgwyr yn
fwy tebygol o ddysgu sut i gyfansoddi mewn brawddegau. Gall yr arfer hwn
hefyd eu cynorthwyo i'w ‘wneud yn iawn’ y tro cyntaf gan fod brawddegau’'n
cael eu diwygio ar lafar cyn eu hysgrifennu ar y dudalen

annog defnydd awtomatig o atalnodi sylfaenol

Uned 3

Taflen 3.1 (parhad)

ailddarllen yn gyson ac yn gynyddol er mwyn sicrhau llif o un frawddeg
iI'r llall, yn ogystal a gwirio ar gyfer gwelliannau neu gamgymeriadau posibl
trafod ac esbonio pam y gallai un penderfyniad fod yn well nag un arall
cymryd seibiant yn ystod ysgrifennu er mwyn canolbwyntio’r drafodaeth ar yr
amcan penodol ond, fel arall, symudwch weddill y darn yn ei flaen yn gyflym
fel na chollir sylw

derbyn awgrymiadau gan ddysgwyr a fydd yn gwneud cyfraniadau effeithiol
ond gofyn hefyd i ddysgwyr a allai gael trafferth er mwyn gwirio
camdybiaethau a chynnig cyfleoedd pellach i esbonio. Cadwch lygad ary
dysgwyr hyn hefyd pan fyddan nhw'n defnyddio byrddau gwyn bychain i
ysgrifennu awgrymiadau arnyn nhw. Pan fydd griwp bychan yn parhau i fod
yn ansicr, gellir ei dargedu’n ddiweddarach fel grnip dan arweiniad i drafod yr
amcan unwaith eto

gwneud camgymeriad bwriadol o dro i dro er mwyn cadw sylw'r dysgwyr a
chanolbwyntio ar gamgymeriadau cyffredin neu gamgymeriad sy’n
gysylltiedig a’r amcan penodol sy'n cael ei addysgu.

Mae cyfyngiadau amser yn atal sesiynau ysgrifennu dan arweiniad rhag cael eu
defnyddio fel y cam nesaf tuag at ysgrifennu annibynnol bob amser. Fodd
bynnag, dylai'r rhan fwyaf o ddysgwyr allu symud o ysgrifennu ary cyd i
ysgrifennu annibynnol cyn belled ag y bo'r ysgrifennu ar y cyd wedi’i gynllunio’n
ofalus i ddarparu’r cymorth angenrheidiol. Dylid parhau a chanolbwynt y gwaith
ysgrifennu ar y cyd mewn tasgau ysgrifennu pwrpasol y gall y dysgwyr fanteisio
arnyn nhw i ddefnyddio’r pethau newydd y maen nhw wedi’u dysgu mewn
gwersi Cymraeg a Saesneg ac mewn gwersi mewn pynciau eraill.

Gellir defnyddio ysgrifennu ar y cyd i roi sail i ysgrifennu annibynnol mewn nifer
o ffyrdd yn ogystal ag ysgrifennu darn o'r newydd fel y dangoswyd yn ystod y
sesiwn. Fe all fod yn effeithiol hefyd, er enghraifft, wrth ddarparu:

cynllun a baratowyd i'r dysgwyr ei ddilyn. Gallai'r cynllun hwn fod ar gyfer
gwaith mewn un o'r chwe phrif fath o destun anllenyddol ac yn gysylltiedig a
gwaith/cyd-destun mewn pynciau eraill, neu ar gyfer stori neu gerdd

tasgau ysgrifenedig i'r dysgwyr eu cwblhau neu ‘lenwi’ mewn testun a
gwblhawyd yn rhannol

amlinelliad ar ffurf nodiadau neu fel siart Ilif i'r dysgwyr ei ehangu i greu
rhyddiaith lawn

testun sylfaenol i ymhelaethu arno trwy newid yr eirfa ac ychwanegu
ymadroddion priodol, e.e. i wneud i'r darllenwr edrych ymlaen at y darn
nesaf ac ennyn ei ddiddordeb

cyfres o ddatganiadau neu frawddegau sydd i'w huno i greu testun cyfan
cydlynol

testun i'w newid, drwy addasu ei ddiben neu ei gynulleidfa; e.e. newid
adroddiad i fod yn weithdrefn, addasu dyddiadur person cyntaf i fod yn stori
trydydd person, neu newid amser testun o'r presennol i'r gorffennol

llinell glo neu ddiweddglo storiol eglur, gyda chamau hysbys yn arwain tuag
ato, sydd i'w ailadrodd i greu tensiwn neu syndod.

Uned 3



Taflen 3.2

2| Heol Gyntaf
Pentret
Gogledd Cymru

Cyngor Tref Pentref
Pentret
Gogledd Cymru

20th Medi 2009
Annwyl Cynghorwrs,

Rwy'n sgwennu i ofyn i chi ailagor clwb jeuvenctid y dref. Cafodd ei gae
yn ystod yr haf ac felly nid odd y bobol ifanc a'r plant oedd adref yn
ystod y gwiliau'n gallu dod o hyd i rwbeth i'w wneud.

Roedden nhw'n anfoesol i'r bobl yn y dref am eu bod wedi diflasu ac
wedi cal llond bol. Os oedd y clwb ievenctid ar agor yna byddai wedi
bod rwbeth iddin nhw ei wneud! Mae'n greulon i'r cyngor gae'r clwb
ievenctid.

Os ydych chi isio gwella’r gymuned a rhoi stop ar y trafferth y tu
allan {'r siopiau dylech agor y clwb ievenctid cyn ei bod yn ry hwyr a
bod rhywbeth difrifl yn digwydd. Mae gormod o sbwrial a graffiti o
gwmpas yn barod.

Rwy'n credu mai eich gwaith chi yw neud rhywbeth am y problem hwn!
Sortiwch ol

Yn cywir

Robert Joseph

Uned 3

Taflen 3.3

Ysgrifennu dan arweiniad

Mae ysgrifennu dan arweiniad yn bont rhwng cyfansoddi fel dosbarth cyfan ac
ysgrifennu annibynnol unigol. Mae’n golygu addysgu grwp bychan o ddysgwyr
sydd a lefel debyg o allu neu anghenion tebyg, sydd wedi eu nodi trwy ddata
asesu ysgol gyfan. Mae'n darparu cyfle i ganolbwyntio ar grivp o ddysgwyr a
gollodd bwynt dysgu allweddol (yn ystod sesiwn ysgrifennu ar y cyd neu fel y
gwelir yn eu gwaith) neu i ddysgu sgiliau sy'n parhau i fod yn ansicr. Gellir ei
ddefnyddio hefyd i herio ysgrifenwyr mwy galluog a hyderus.

Mae'n galluogi athro/athrawes i:

oruchwylio ac ymyrryd yn y broses ysgrifennu wrth iddi ddigwydd, pa un a
yw'r dysgwyr yn cychwyn darn ysgrifennu, yn diwygio rhywbeth y maen nhw
eisoes wedi'i ysgrifennu neu’n derbyn sylwadau gan yr athro/athrawes sy’n
ymateb i'w gwaith ysgrifenedig

trafod a chynnig dewisiadau eraill, mewn cydweithrediad a gweddill y gnivp
cymryd rhan mewn dull mwy adeiladol o farcio ac ailddrafftio, gan ddileu’r
angen i ‘gywiro’ pan nad yw'r dysgwr yn bresennol

annog dull ymarferol o wella ymhlith y dysgwyr

galluogi'r dysgwyr i fagu hunanhyder trwy weithio mewn grwp bychan o
blant o allu tebyg iddyn nhw eu hunain

canolbwyntio ar anghenion a gallu

gwneud defnydd da o amser.

Er hynny mae hefyd yn golygu:

bod angen parato